






ផ្នែក ៤៖ ​ចក្ខុវិស័យតំបន់អាស៊ីអាគ្នេយ៍  
មេរៀនទី ៣៖ ពីប្រវត្តិផ្សេងគ្នាទៅជាប្រវត្តិរួមគ្នា
សីប៉ាក់តាក្រ

“នេះគឺជាការបកប្រែក្រៅផ្លូវការ។ សូមយោងទៅភាសាអង់គ្លេស ប្រសិនបើត្រូវការផ្ទៀងផ្ទាត់” ។
 



សេចក្ដីផ្ដើម 
ជាតំបន់មួយដែលរងឥទ្ធិពលពីខាងក្រៅ តំបន់អាស៊ីអាគ្នេយ៍បានអនុវត្ត និងធ្វើឱ្យមានលក្ខណៈតំបន់នូវឥទ្ធិពលបរទេស។ ដំណើរការនេះបានឆ្លងកាត់ការបែងចែក និងការរួមបញ្ចូលគ្នានៅក្នុងដំណើរការ​បង្កើតអត្តសញ្ញាណតំបន់។ ការដាក់បញ្ចូលនូវឥទ្ធិពល ពោលគឺមកពីប្រទេសឥណ្ឌា ពិភពឥស្លាម ប្រទេសចិន និងអឺរ៉ុបបានផ្ដល់មូលដ្ឋានសម្រាប់ប្រវត្តិរួម និងផ្សេងគ្នា។ ចំណុចនេះត្រូវបានបង្ហាញច្បាស់នៅក្នុងទិដ្ឋភាពជាច្រើន ដូចជានយោបាយ ប្រព័ន្ធសេដ្ឋកិច្ច និងទំនាក់ទំនងសង្គម ការអនុវត្តផ្នែក​វប្បធម៌ និងតំបន់ ព្រមទាំងនៅក្នុងការរស់នៅប្រចាំថ្ងៃដែលបង្ហាញច្បាស់នៅក្នុងកីឡា និងវប្បធម៌​ប្រជាប្រិយ។ មេរៀននេះផ្ដោតទៅលើតួនាទីកីឡានៅក្នុងការបង្កើតអត្តសញ្ញាណនៅក្នុងតំបន់អាស៊ីអាគ្នេយ៍ ​ដោយប្រើប្រាស់កីឡាសីប៉ាក់តាក្រជាករណីសិក្សាអំពីរបៀបដែលដើមកំណើត និងប្រវត្តិសាស្រ្ត
ផ្នែកៗជាកីឡាប្រជាប្រិយនៅក្នុងតំបន់អាស៊ីអាគ្នេយ៍បានក្លាយជាយានដើម្បីបង្ហាញអំពីចក្ខុវិស័យអាស៊ី​អាគ្នេយ៍ទៅកាន់បណ្ដាប្រទេសផ្សេងៗទៀតនៅក្នុងពិភពលោក។ ដោយសារប្រវត្តិសាស្រ្តជាតិ​នៅក្នុងតំបន់អាស៊ីអាគ្នេយ៍គឺជាករណីសិក្សាអំពីឥទ្ធិពលនៃកម្លាំងសាកលទៅលើតំបន់ កីឡាសីប៉ាក់តាក្រជា​កីឡាជនជាតិដើមភាគតិច បានមានឥទ្ធិពលទៅលើផ្នែកផ្សេងទៀតនៅក្នុងពិភពលោក។ 
កីឡាសីប៉ាក់តាក្រគឺជាកីឡាដែលមានកំណើតនៅក្នុងតំបន់អាស៊ីអាគ្នេយ៍។ ​កីឡាប្រភេទនេះ​សម្រាប់លេងនៅលើទីលាន (ទំហំប្រហែលទីលានកីឡាវាយសីពីរដង) ដោយក្រុមដែលមានគ្នាពីរនាក់​ទៅបួននាក់ដែលត្រូវទាត់បាលបញ្ចូលទីលានខាងគូប្រកួត។ ការពិតឈ្មោះកីឡានេះផ្សំឡើងពីពាក្យ​ចំនួនពីរពីភាសាផ្សេងគ្នា ដែលសីប៉ាក់ (sepak) គឺជាភាសាម៉ាឡេដែលមានន័យថា “ទាត់” និង តាក្រ (takraw) ជាភាសាថៃដែលមានន័យថាបាល់ផ្ដៅចាក់។ នៅពេលបញ្ចូលគ្នា ឈ្មោះនេះមានន័យ “ទាត់​បាល់”។
ជនជាតិដើមភាគតិចនៅក្នុងតំបន់អាស៊ីអាគ្នេយ៍មានន័យថា សីប៉ាក់តាក្រត្រូវបានហៅ​ឈ្មោះផ្សេងៗគ្នានៅក្នុងតំបន់។ ឧទាហរណ៍ នៅប្រទេសឥណ្ឌូនេស៊ីហៅថា សីប៉ាក់តាក្រ (Sepak takraw) សីប៉ាក់រ៉ាហ្គា (sepak raga) ជាភាសាម៉ាឡេ តាក្រ (takraw) ​ជាភាសាថៃ ស៊ីប៉ា (sipa) ជាភាសាហ្វីលីពីន da cau ជាភាសាវៀតណាម kator ជាភាសាឡាវ ​និង chinlone ជាភាសាភូមា។ ឈ្មោះផ្សេងៗគ្នា​ដែលបានហៅសម្រាប់កីឡាដែលភាគច្រើនផ្អែកទៅលើការលេងកីឡាដូចគ្នាបង្ហាញថា ​នៅទូទាំងតំបន់ 
សីប៉ាក់តាក្រ អាច​ត្រូវបានសម្រួលឱ្យស្របតាមបរិបទក្នុងស្រុក ឬបរិបទជាតិ ដូច្នេះ មានទស្សនៈផ្សេងៗគ្នា​អំពីដើមកំណើតកីឡានេះ។
គេគិតថា សីប៉ាក់តាក្រ ត្រូវបានលេងជាលើកដំបូងនៅក្នុងតំបន់អាស៊ីអាគ្នេយ៍ដោយជនជាតិ​ចិនដែលមានល្បែងទាត់បាល់ ឬសីស្រដៀងគ្នា រួចបញ្ជូនបាល់ ឬសីនោះតាមខ្យល់ដោយប្រើជើងរបស់​អ្នកលេង។  កំណត់ត្រាដំបូងគេមួយអំពីសីប៉ាក់តាក្រដែលបានលេងជាកីឡានៅតំបន់អាស៊ីអាគ្នេយ៍​អាចមាននៅក្នុង Sejarah Melayu ឬ ឯកសារប្រវត្តិជាភាសាម៉ាឡេ។ អត្ថបទនេះរៀបរាប់អំពីកីឡា
សីប៉ាក់រ៉ាហ្គាដែលបានលេងនៅ Sultanate of Melaka រវាង Raja Muhammad ជាកូនប្រុសរបស់ Sultan Mansur Shah និង Tun Besar ជាកូនប្រុសរបស់ Tun Perak ដែលនៅទីបញ្ចប់ Tun Besar បានស្លាប់នៅក្នុងដៃរបស់ Raja Muhammad។ ទោះបី​សាច់រឿងនេះមិនបានផ្ដោតចំទៅលើសីប៉ាក់រ៉ាហ្គា ក៏ដោយ ប៉ុន្តែជាដើម្បី​កំណើតនៃវិធានម៉ាឡេនៅ Pahang ដោយសារ Sultan Mansur Shah ត្រូវបញ្ជាឱ្យកូនរបស់គាត់ចេញពី Melaka ទៅ Pahang ជាការដាក់ទោសទណ្ឌ តែទោះបីយ៉ាងណា ជាការបង្ហាញថា ​នៅដើមសតវត្សរ៍​ ទីដប់ប្រាំ សីប៉ាក់តាក្រ ត្រូវបានក្រុមអភិជនលេងរួចទៅហើយ (Brown, ២០០៩, ទំព័រ ៩៧-៩៨)។ ចេញពី Melaka, សីប៉ាក់តាក្រ បានសាយភាយទៅកាន់ស៊ូម៉ាត្រានៅសតវត្សរ៍ទីដប់ប្រាំ
មួយ។ ចេញពីទីនោះ កីឡានេះត្រូវបានយកទៅលេងនៅ Bugis នៅ Sulawesi ដែលនៅទីនោះកីឡានេះត្រូវបានអភិវឌ្ឍទៅជាកីឡាប្រពៃណីដែលហៅថា “រ៉ហ្គា (Raga)” និងនៅតែមានប្រជាប្រិយភាពរហូតដល់សតវត្សរ៍ទីដប់ប្រាំបួន។ 
ប្រវត្តិសីប៉ាក់តាក្រនៅប្រទេសថៃ ក៏គួរឱ្យចាប់អារម្មណ៍ផងដែរ។ យោងតាម Shawn Kelley ជា​អ្នកប្រវត្តិសាស្រ្តថៃបានបញ្ជាក់ថា កីឡានេះត្រូវបានលេងនៅក្នុងរជ្ជកាលព្រះបាត Naresuan (១៥៩០-១៦០៥) នៃព្រះរាជាណាចក្រអាយុធ្យា។ នៅប្រទេសថៃ ផ្ទាំងគំនូរលើជញ្ជាំងឯវត្តព្រះកែវ នៅក្នុងវត្ត
ព្រះកែវមរកត នៅទីក្រុងបាងកក ដែលត្រូវបានកសាងឡើងនៅក្នុងឆ្នាំ១៧៨៥ បង្ហាញអំពីព្រះហិណ្ឌូ ដែលជា ព្រះហនុមានកំពុងលេង សីប៉ាក់តាក្រ ជាមួយនឹងទ័ពស្វា។ នៅពេលកីឡានេះទំនងជាត្រូវបានលេងជាមួយនឹងអ្នកលេងឈរជារង្វង់ ដោយបញ្ចូលបាល់ពីម្នាក់ទៅម្នាក់ទៀត គឺនៅក្នុងសតវត្សរ៍ទីដប់ប្រាំបីដែលទម្រង់សីប៉ាក់តាក្រ បច្ចុប្បន្នបានចាប់កំណើតឡើង។ ច្បាប់ដំបូងសម្រាប់ការលេង​ប្រកួតគ្នាគឺត្រូវបានតាក់តែងឡើងនៅក្នុងឆ្នាំ១៩២៩ ដោយសមាគមកីឡា Siam Sports Association ដែលបានដាក់ឱ្យប្រើប្រាស់សំណាញ់បាល់ទះនៅក្នុងឆ្នាំ១៩៣៣។ នៅត្រឹមចុងទសវត្សរ៍ឆ្នាំ១៩៣០ សីប៉ាក់តាក្រ ត្រូវបានដាក់បញ្ចូលនៅក្នុងកម្មវិធីសិក្សានៅតាមសាលារៀនក្នុងប្រទេសថៃ ដូច្នេះមានជាប់ពាក់ព័​​ន្ធនឹងកីឡាជាតិផងដែរ។ 
ដោយចងចាំក្នុងចិត្តថា ​អាស៊ីអាគ្នេយ៍ភាគច្រើនត្រូវបា​នប្រទេសអឺរ៉ុបយកធ្វើជាអាណានិគម​ដែលចាប់ផ្ដើមនៅសតវត្សរ៍ទីដប់ប្រាំមួយ គួរកត់សម្គាល់ថា សីប៉ាក់តាក្រ ដែលជាកីឡាជនជាតិដើម​ភាគតិច ដែលមានឈ្មោះ និងទម្រង់ជាច្រើនទៅតាមតំបន់ ការពិតនៅបន្តមានវត្តមានទោះស្ថិតក្រោមការគ្រប់គ្រងអាណានិគម ហើយកាន់តែរីកច្រើននៅក្រោយសម័យកាលអាណានិគម។ ឧទាហរណ៍  
សីប៉ាក់តាក្រ ស៊ីប៉ា នៅពេលត្រូវបានស្គាល់នៅប្រទេសហ្វីលីពីន នៅតែបន្តមានវត្តមានទោះបីស្ថិតក្រោមអាណានិគមអេស្ប៉ាញ និងអាមេរិកក៏ដោយ។ ស៊ីប៉ាមិនត្រឹមតែជាកីឡាមានប្រជាប្រិយសម្រាប់​កុមារប៉ុណ្ណោះទេ ប៉ុន្តែក៏ជាកីឡាថ្នាក់ជាតិរបស់ប្រទេសហ្វីលីពីនផងដែរដោយត្រូវបានដាក់បញ្ចូលទៅ​ក្នុងកម្មវិធីសិក្សាបឋមសិក្សា និងវិទ្យាល័យរហូតដល់ឆ្នាំ២០០៩ នៅពេលដែលកីឡានេះត្រូវបានជំនួស​ដោយ arnis ឬក្បាច់គុណសម្ដែងបែបប្រពៃណី។ 
គិតត្រឹមទសវត្សរ៍ឆ្នាំ១៩៤០ សីប៉ាក់តាក្រ បានវិវត្តន៍មកពីការបង្ហាញរួម​គ្នានូវជំនាញយ៉ាងប៉ិនប្រសប់ទៅជាកីឡាបែបប្រកួតគ្នាដោយមានការកំណត់ឱ្យលេងជាកីឡាដាក់សំណាញ់ (ដូចដែលយើងឃើញជាទូទៅក្នុងពេលបច្ចុប្បន្ន) និងច្បាប់ប្រកួត។ នៅក្នុងទសវត្សរ៍ឆ្នាំ១៩៦០ មានការរៀបចំកិច្ចប្រជុំនៅទីក្រុងកូឡាឡាំពួរ ប្រទេសម៉ាឡេស៊ី និងចូលរួមដោយតំណាងមកពីប្រទេសម៉ាឡេស៊ី សិង្ហបុរី 
ឥណ្ឌូនេស៊ី ឡាវ និងប្រទេសថៃ​ដើម្បីរៀបចំបទដ្ឋានច្បាប់ និងបទប្បញ្ញត្តិប្រកួតសម្រាប់កីឡានេះ។ ជាមួយនឹងលទ្ធផលនៃការរៀបចំបទដ្ឋានវិធានលេង កីឡានេះត្រូវបានស្គាល់ជាផ្លូវការថា សីប៉ាក់តាក្រ ហើយសហព័ន្ធសីប៉ាក់តាក្រអាស៊ី (ASTAF) ក៏ត្រូវបានបង្កើតឡើង។ នៅពេលច្បាប់ប្រកួតត្រូវបានបកប្រែទៅជាភាសាអង់គ្លេស វាគឺជាការត្រួសត្រាយផ្លូវធ្វើឱ្យសីប៉ាក់តាក្រក្លាយជាកីឡាអន្តរជាតិ ដែលមានការប្រកួតជាអន្តរជាតិលើកដំបូងត្រូវបានធ្វើឡើងនៅក្នុងកម្មវិធីកីឡា SEAP ហ្គេម ដែលប្រទេសឥណ្ឌូនេស៊ីធ្វើជាម្ចាស់ផ្ទះនៅក្នុងឆ្នាំ១៩៦៥ (Lim និង Mohd Salleh, ២០១៦, ទំព័រ ៥៥១)។ បច្ចុប្បន្ន ក្នុងនាមជា​កីឡាអន្តរជាតិដែលមានសមាគមសីប៉ាក់តាក្រជាតិជាងម្ភៃ សីប៉ាក់តាក្រ ស្ថិតក្រោមការគ្រប់គ្រងរបស់​ សហព័ន្ធសីប៉ាក់តាក្រអន្តរជាតិ (ISTAF) ដែលមានការប្រកួតធំៗដូចជា ISTAF SuperSeries ពានរង្វាន់ពិភពលោក ISTAF និងជើងឯកពិភពលោកព្រះមហាក្សត្រដែលត្រូវបានរៀបចំឡើងជារៀងរាល់​ឆ្នាំ។ សីប៉ាក់តាក្រ ក៏ជាកីឡាប្រកួតគ្នាជាទៀងទាត់នៅក្នុងកម្មវិធីកីឡាអាស៊ីហ្គេម (ចាប់តាំងពីឆ្នាំ១៩៩០) និងកីឡា អាស៊ីអាគ្នេយ៍ហ្គេម (ស៊ីហ្គេម) ផងដែរ ហើយបច្ចុប្បន្ននេះត្រូវបានលេងទាំងបុរស និងនារី ដោយជើងឯកនារីដំបូងប្រទេសថៃជាអ្នកទទួលបានជ័យលាភីនៅក្នុងឆ្នាំ១៩៩៧។
ការរីកសាយភាយកីឡា សីប៉ាក់តាក្រ ជាកីឡាអន្តរជាតិបានចាប់ផ្ដើមនៅក្នុងទសវត្សរ៍ឆ្នាំ១៩៨០។ នៅប្រទេសជប៉ុន សីប៉ាក់តាក្រ ត្រូវបានលេងភាគច្រើនដោដយសិស្សសាកលវិទ្យាល័យដែលមានក្រុម​បង្កើតឡើងនៅសាកលវិទ្យាល័យ Chiba សាកលវិទ្យាល័យ Keio និងសាកលវិទ្យាល័យ Waseda។ នៅសហរដ្ឋអាមេរិក សីប៉ាក់តាក្រ ត្រូវបានលេងជាស្រេចដោយសហគមន៍ឡាវ ម៉ុង (Hmong) និងថៃ ព្រមទាំងនិស្សិតម៉ាឡេស៊ី​នៅតាមសាកលវិទ្យាល័យ​នៅដើមទសវត្សរ៍ឆ្នាំ១៩៨០ ហើយចុងក្រោយ​បានរកឃើញមូលដ្ឋាននៅសាកលវិទ្យាល័យ Northrop រដ្ឋកាលីហ្វ័រនីញ៉ានៅពាក់កណ្ដាលទសវត្សរ៍។ ចុងក្រោយកីឡាបានរីកសាយភាយដែលមានការបង្កើតសមាគមតាក្រ
សហរដ្ឋអាមេរិកនៅចុងឆ្នាំ១៩៨០។
ទោះបីយ៉ាងណា ប្រទេសកាណាដា សីប៉ាក់តាក្រ បានបង្កើតមូលដ្ឋានរឹងមាំនៅបរទេស និងនៅអឌ្ឍគោលខាងជើង។ នៅពេលដែលនយោបាយបានចូលរួមនៅក្នុងការប្រែក្លាយកីឡា SEAP ហ្គេម ទៅជាស៊ីហ្គេម ព្រឹត្តការណ៍នយោបាយ និងឥទ្ធិពលនៃព្រឹត្តការណ៍ទាំងនេះទៅលើប្រជាជននៅក្នុងតំបន់អាស៊ីអាគ្នេយ៍បានចូលរួមនៅក្នុងការបង្កើត សីប៉ាក់តាក្រ នៅប្រទេសកាណាដា។ ជនភៀសខ្លួន​ និងជនចំណាកស្រុកមកពីប្រទេសឡាវជាក្រុមដំបូងគេដែលបានផ្សព្វផ្សាយ សីប៉ាក់តាក្រ នៅក្នុងប្រទេសកាណាដានៅទសវត្សរ៍ឆ្នាំ១៩៧០ ​នៅពេលពួកគេព្យាយាមគេចចេញពីចលាចលនយោបាយនៅក្នុងប្រទេសរបស់ខ្លួន។ អន្តរជាតូបនីយកម្មកីឡានេះបានទទួលការជំរុញកាន់តែខ្លាំងពីសំណាក់គ្រូបង្រៀនកាណាដា Rick Engel ដែលបានឃើញកីឡានេះនៅក្នុងអាស៊ីអាគ្នេយ៍ ហើយបានធ្វើឱ្យកីឡានេះមានប្រជាប្រិយភាពនៅតាមសាលាកាណាដាតាមរយៈកម្មវិធី Asian Sport, Education & Culture (ASEC) International’s School Presentation Programme។ កីឡានេះទទួលបានការពេញនិយមរហូតដល់កម្មវិធីប្រកួតរវាងខេត្ត និងខេត្តកាណាដាត្រូវបានរៀបចំឡើងនៅក្នុងឆ្នាំ១៩៩៨ និងនៅក្នុងខែធ្នូ​នៃឆ្នាំដដែលនោះ សមាគមសីប៉ាក់តាក្រកាណាដា (STAC) ត្រូវបានបង្កើតឡើង និងត្រូវបានទទួលយកជា​សមាជិក ISTAF។ បច្ចុប្បន្នកម្មវិធីជើងឯក Today the Canadian Open Sepak Championships (ដំណើរការតាំងពីឆ្នាំ១៩៩៩) ទាក់ទាញឱ្យមានក្រុមអន្តរជាតិមកពីទូទាំងប្រទេសកាណាដា សហរដ្ឋ
អាមេរិក ប្រទេសជប៉ុន ម៉ាឡេស៊ី និងប្រទេសចិន។
គួរកត់សម្គាល់ផងដែរថា ទោះបីសីប៉ាក់តាក្រ មានប្រភពមកពីតំបន់អាស៊ីអាគ្នេយ៍ក៏ដោយ ក៏ការសាយភាយកីឡានេះមិនមានតែមួយទិសដៅឡើយ។  Rick Engel បានក្លាយជាគ្រូបង្វឹក និងអ្នកជំនាញ សីប៉ាក់តាក្រ ដែលមានតម្រូវការខ្ពស់ ដោយមានសរសេរសៀវភៅបង្រៀន សីប៉ាក់តាក្រ ចំនួនបីក្បាល និងបានផលិត DVD អំពីកីឡា ដែលត្រូវបានបោះពុម្ពផ្សាយដោយ STAC។ ក្នុងចំណោម​សៀវភៅទាំងនេះ សីប៉ាក់តាក្រ ១០១ – សៀភៅបង្ហាត់/បង្រៀនពេញលេញសម្រាប់សីប៉ាក់តាក្រ ត្រូវបានបកប្រែទៅជាភាសាឥណ្ឌូនេស៊ី និងចេញផ្សាយនៅប្រទេសម៉ាឡេស៊ីជាផ្នែកមួយនៃគម្រោងអប់រំ​របស់រដ្ឋាភិបាល។ សៀវភៅនេះបង្ហាញព័ត៌មានជាច្រើនអំពីលំហូរនៃការផ្លាស់ប្ដូររវាងអាស៊ីអាគ្នេយ៍ និងពិភពលោក។ ដោយសារ សីប៉ាក់តាក្រ គឺជាកីឡាដែលមានប្រភពដើមពីតំបន់អាស៊ីអាគ្នេយ៍ និង​ត្រូវបាននាំចេញទៅកាន់ពិភពលោក ដែលបង្កើតឱ្យមានអត្តសញ្ញាណកីឡាដែលមានដើមកំណើតពីតំបន់អាស៊ីអាគ្នេយ៍ កីឡានេះក៏ទទួលបានការចាប់អារម្មណ៍ និងវិភាគទានកីឡាជាច្រើនពីប្រជាជននៅក្រៅ​តំបន់អាស៊ីអាគ្នេយ៍។

[៥ នាទី]
	១. ការពិភាក្សាជាមួយគ្រូ៖
បង្ហាញអំពីប្រធានបទ និងវិសាលភាពមេរៀន។ សំណួរគន្លឹះនៅក្នុង​មេរៀនអាចរៀបជាឃ្លាផ្សេងៗ ដូចជា៖ 
· តើកីឡារួមចំណែកនៅក្នុងការបង្កើតអត្តសញ្ញាណរបស់យើង​យ៉ាងដូចម្ដេច? 
· តើការអភិវឌ្ឍកីឡាជនជាតិដើមភាគតិចបានរួមចំណែកក្នុងការ​បង្កើតអត្តសញ្ញាណតំបន់យ៉ាងដូចម្ដេច? 
· បញ្ជាក់ច្បាស់អំពីទស្សនាទានអត្តសញ្ញាណ និងប្រវត្តិសាស្រ្តរួម ដោយផ្ដោតលើគំនិតដែលកីឡាដើរតួនាទីនៅក្នុងការបង្កើត​អត្តសញ្ញាណ។ ប្រសិនបើអាច សូមគូសរំលេចអង្គហេតុដែលបញ្ជាក់ថា មានធាតុផ្សំផ្នែកសេដ្ឋកិច្ច/ធុរកិច្ចនៅពីក្រោយប្រជាប្រិយភាពនៃកីឡាមួយចំនួន។  

២​. សកម្មភាពទាក់ទាញ៖ ការកំណត់កីឡាផ្សេងៗគ្នា 
២.១ 	បង្ហាញសិស្សអំពីរូបភាព ឬវីដេអូពាក់ព័ន្ធនឹងកីឡាប្រភេទ​ផ្សេងៗគ្នា រួចឱ្យសិស្សកំណត់ប្រភេទកីឡាទាំងនោះ។ 
២.២	ជម្រើសផ្សេងទៀត៖ ព្រីន និងចែកឯកសារទី ១ ដល់សិស្ស​ដើម្បីពិភាក្សា និងកំណត់ប្រភេទកីឡាដែលប្រើប្រាស់ការគិត-ការផ្គុំ-ការចែករំលែក។ 

	










· ឯកសារទី ១៖ តើ​នេះគឺជាកីឡាអ្វី?

	ការពិភាក្សាជាមួយគ្រូធ្វើមេរៀនចូលទៅក្នុងបរិបទ– តើប្រធានបទនេះមាន​ទំនាក់ទំនងដូចម្ដេចជាមួយកម្មវិធីសិក្សាដែលសិស្សកំពុងអនុវត្ត? 








សកម្មភាពទាក់ទាញជួយរំញោចចំណេះដឹងរបស់សិស្សអំពីទម្រង់
​ផ្សេងៗគ្នានៃកម្មភាពកីឡា។


	ការអភិវឌ្ឍទី I
[៤៥ នាទី]
	៣. ការគិត-ការផ្គុំ-ការចែករំលែក៖ កីឡាមានប្រជាប្រិយក្នុងតំបន់អាស៊ីអាគ្នេយ៍ 
៣.១ ចែកឯកសារទី ១៖ “កីឡា ៧ ប្រភេទដែលជាលក្ខណៈពិសេសនៃតំបន់អាស៊ីអាគ្នេយ៍” 
៣.២ ជម្រើសផ្សេងទៀត៖ បង្ហាញវីដេអូ “ល្បែងកីឡាជនជាតិដើមភាគតិចនៅក្នុងអាស៊ាន” 
៣.៣ សិស្សអាចឯកសារ រួចបែរទៅមិត្តរួមថ្នាក់ដែលអង្គុយនៅក្នុងដើម្បីចែករំលែកអំពីប្រភេទកីឡាដែលខ្លួនស្គាល់ ឬធ្លាប់លេង។ 
៣.៤ សង្ខេបសកម្មភាពដោយឱ្យសិស្សដែលបានជ្រើសរើសធ្វើការ​ចែករំលែកប្រភេទកីឡាដែលខ្លួនធ្លាប់លេង ដោយត្រូវធ្វើឱ្យប្រាកដថាបានព្យាយាម និងដឹកនាំការពិភាក្សាឆ្ពោះទៅកីឡា
សីប៉ាក់តាក្រ។ 

៤. ការពិភាក្សាផ្ដើមសេចក្ដីអំពីកីឡាសីប៉ាក់តាក្រ
៤​.១ បង្ហាញវីដេអូ (ឬបញ្ចាំងរូបភាព) ការប្រកួតកីឡាសីប៉ាក់តាក្រ រួចឱ្យសិស្សធ្វើការកំណត់ប្រភេទកីឡា។ 
៤.២ សិស្សចែករំលែកការសង្កេតអំពីកីឡា (ចំណុចនេះជាប់ទាក់ទង​ជាពិសេសសម្រាប់វីដេអូ ដោយសារសិស្សអាចមើលឃើញសកម្មភាពរបស់កីឡាករ)។ 
៤.៣ សិស្សឆ្លើយសំណួរ៖ តើអ្នកអាចសង្កេតឃើញអ្វីខ្លះអំពីការលេង​កីឡាសីប៉ាក់តាក្រ? តើកីឡានេះខុសពីកីឡាផ្សេងទៀតដែលសិស្សធ្លាប់ស្គាល់? 

៥. ការងារជាក្រុម៖ ស្វែងយល់បន្ថែមអំពីសីប៉ាក់តាក្រ 
៥.១ បែកចែកសិស្សជាក្រុម រួមចែកឯកសារទី ២ “តើអ្វីទៅជាសីប៉ាក់តាក្រ” ដើម្បីឱ្យក្រុមសិស្សអាន និងពិភាក្សា។ 
៥.២ សិស្សបំពេញលំហាត់ រួចបង្ហាញចម្លើយរបស់ខ្លួន។ (ជម្រើសផ្សេងទៀត៖ ឱ្យអត្ថបទទៅសិស្សដើម្បីអាន រួចសុំចម្លើយទូទៅ (សំណួរ និងចម្លើយ)។ 
៥.៣ ផ្ដល់សាវតារមួយចំនួនអំពីប្រវត្តិកីឡា សីប៉ាក់តាក្រ ដោយទាញចំណាប់អារម្មណ៍ចំពោះឯកសារប្រវត្តិសាស្រ្តផ្សេង​ៗ ដូចជា Sejarah Melayu និងផ្ទាំងគំនូរលើជញ្ជាំងនៅវត្តព្រះកែវនៅទីក្រុងបាងកក ប្រទេសថៃ។ 

	· ឯកសារទី ១: “កីឡា ៧ ប្រភេទដែលជាលក្ខណៈពិសេសនៃតំបន់អាស៊ីអាគ្នេយ៍”
· វីដេអូ “ល្បែងកីឡាជនជាតិដើមភាគតិចនៅក្នុង អាស៊ាន”
https://www.youtube.com/watch?v=WAeJNj៨EvzM




· វីដេអូដែលអាចយកមកបង្ហាញ៖ “សេចក្ដីផ្ដើម អំពីសីប៉ាក់តាក្រ” https://www.youtube.com/watch?v=Dw៧Z៩oASHeE) 
· ជាជម្រើសផ្សេងទៀត​ គ្រូអាចជ្រើសរើសវីដេអូ​ដែលបង្ហាញអំពីក្រុមជម្រើសជាតិនៅក្នុងការ​ប្រកួតសីប៉ាក់តាក្រសម្រាប់សិស្ស។
· ឯកសារទី ២៖ តើអ្វីទៅជាសីប៉ាក់តាក្រ?



	សកម្មភាព “កីឡាមានប្រជាប្រិយនៅក្នុងតំបន់អាស៊ីអាគ្នេយ៍” ប្ដូរការផ្ដោតពី​កីឡាទូទៅ ទៅកីឡាដែលជាលក្ខណៈពិសេសនៃតំបន់អាស៊ីអាគ្នេយ៍។ ដោយឱ្យសិស្សអាន និងចែករំលែកអំពីកីឡាដែលមានរៀបរាប់នៅក្នុង ឯកសារទី ១ ដែលពូកគេស្គាល់ ឬ​ធ្លាប់លេង សិស្សត្រូវបានត្រៀមសម្រាប់ការពិភាក្សាអំពីសីប៉ាក់តាក្រ ជាបន្តមកទៀត។  
ឯកសារទី ១ គឺជាអត្ថបទសារព័ត៌មាន​ដែលជាទូទៅងាយស្រួលក្នុងការ
អាន។ សិស្សទំនងជានឹងគ្មានបញ្ហា​ជាមួយអត្ថបទនេះឡើយ។ 

នៅក្នុងមេរៀនដែលមានពីរវគ្គ គ្រូអាចបញ្ចប់វគ្គទីមួយដោយឱ្យសិស្ស​ធ្វើកិច្ចការជាក្រុម ឬដោយបង្ហាញវីដេអូ “សេចក្ដីផ្ដើមអំពីសីប៉ាក់តាក្រ” ជាចំណោទបញ្ហា។
ការបញ្ចប់មេរៀនដែលអាចអនុវត្តគឺ​គ្រូត្រូវផ្ដល់សាវតារបន្ថែមអំពី ប្រវត្តិសីប៉ាក់តាក្រ (សូមមើលឯកសារ​សេចក្ដីផ្ដើម ឯកសារទី ៦ និងទី ៧) និងអាចផ្ដល់ឯកសារប្រវត្តិសាស្រ្តជាកិច្ចធ្វើនៅផ្ទះឱ្យសិស្សអានដើម្បី ​ត្រៀមសម្រាប់វគ្គបន្ទាប់។ 

វគ្គបន្ទាប់នឹងអនុវត្តបន្តពីការអភិវឌ្ឍទី II។ 

	ការអភិវឌ្ឍទី II
[៤០ នាទី]

	៦. ការងារជាក្រុម៖ ឯកសារប្រវត្តិសាស្រ្តអំពីសីប៉ាក់តាក្រ 
៦.១ ប្រសិនបើនេះជាវគ្គថ្មី សូមរំឭកឡើងវិញអំពីចំណុចដែលត្រូវបានពិភាក្សានៅក្នុងមេរៀនមុន កីឡាដែលជាលក្ខណៈពិសេសនៃតំបន់អាស៊ីអាគ្នេយ៍ និងការផ្ដោតអំពីសីប៉ាក់តាក្រ
៦.២ បន្តការពិភាក្សាអំពីប្រភពដើមនៃសីប៉ាក់តាក្រ ​ដោយគូសរំលេចអំពីប្រទេសផ្សេងៗគ្នាដែលមានលេងកីឡាសីប៉ាក់តាក្រនៅដើមសតវត្សរ៍ទីដប់ប្រាំ តាមរយៈឯកសារទី ២ ទី ៣ និងទី ៤។ 
៦.៣ បែងចែកសិស្សជាក្រុម រួចឱ្យឯកសារដល់ក្រុមនីមួយៗ (ឯកសារទី ២ ទី ៣ និងទី ៤)។ ក្រុមនីមួយៗអានឯកសារ ពិភាក្សាអំពី​សំណួរដែលបានស្នើឡើង (ឬសំណួរពាក់ព័ន្ធផ្សេងទៀតដែលគ្រូអាចយកមកបន្ថែម) រួចចែករំលែកជាមួយសិស្សក្នុងថ្នាក់តាមរយៈបទបង្ហាញផ្ទាល់មាត់។ 
៦.៤ នៅក្នុងបទបង្ហាញជាក្រុម សិស្សផ្សេងទៀតគួរឱ្យអ្នកធ្វើបទបង្ហាញប្រើប្រាស់ឯកសារដើម្បីសិស្សទាំងអស់អាចមើលតាមបទបង្ហាញ។ 
៦.៥ ជាជម្រើសផ្សេងទៀត បញ្ចាំងឯកសារទី ២ ទី ៣ និងទី ៤ លើកម្មវិធី PowerPoint រួចដឹកនាំសិស្សនៅក្នុងការអាន និងពិភាក្សា។ 

៧. ការពិភាក្សាជាមួយគ្រូ
· គូសរំលេចប្រវត្តិសីប៉ាក់តាក្រដ៏វែងឆ្ងាយនៅក្នុងប្រទេសខុសៗគ្នា​ក្នុងតំបន់អាស៊ីអាគ្នេយ៍ (ដោយប្រើប្រាស់ Melaka នៅប្រទេសម៉ាឡេស៊ី និងប្រទេសថៃជាឧទាហរណ៍ ឬប្រទេស
ផ្សេងៗទៀតតាមការសមស្រប) ​និងរបៀបដែលសីប៉ាក់តាក្រ អាចចាត់ទុកថាជាកីឡាជនជាតិដើមភាគតិច ឬមានដើមកំណើតនៅតំបន់អាស៊ីអាគ្នេយ៍
· បន្ទាប់មកសូមគូសរំលេចការរីកសាយភាយកីឡាសីប៉ាក់តាក្រនៅក្នុងពិភពលោក រួចឱ្យសិស្សទាយចំណាត់ថ្នាក់នៃប្រទេសមិនមែនអាស៊ីនៅក្នុងពិភពលោកដែលលេងកីឡាសីប៉ាក់តាក្រ​ដោយប្រើប្រាស់ឯកសារទី ៣
· គន្លឹះចម្លើយសម្រាប់គ្រូ៖ 
សហរដ្ឋអាមេរិក – ១០
ប្រទេសអាល្លឺម៉ង់ – ១៤
ប្រទេសបារាំង – ១៨ 
ប្រទេសអូស្រ្តាលី – ២៣
ប្រទេសកាណាដា – គ្មានចំណាត់ថ្នាក់ / មិនបានចាត់ថ្នាក់
ប្រទេសស្វ៊ីស – ២១
· បង្ហាញថា កាលពីអតីតកាល កីឡាភាគច្រើនត្រូវបានលេងដោយបុរស ប៉ុន្តែនៅក្នុងប៉ុន្មានទសវត្សរ៍ចុងក្រោយនេះ​ ស្រ្តី​កាន់តែមានចំណាប់អារម្មណ៍ខ្លាំងចំពោះកីឡានេះ និងប្រកួតគ្នានៅកម្រិតខ្ពស់បំផុតនៅក្នុងកម្មវិធីប្រកួតថ្នាក់តំបន់ និងពិភពលោក។

៨. ការពិភាក្សាជាមួយសិស្សក្នុងថ្នាក់
៨.១ សូមឱ្យសិស្សយកចិត្តទុកដាក់ទៅលើសំណួរសំខាន់ៗអំពីទំនាក់ទំនងរវាងកីឡាដែលយើងលេង និងអត្តសញ្ញាណរបស់យើង។ 
៨.២ ឱ្យសិស្សចាត់ទុកសីប៉ាក់តាក្រជាកីឡាដែលមានដើមកំណើតនៅតំបន់អាស៊ីអាគ្នេយ៍ និងរបៀបនាំចេញកីឡានេះទៅកាន់​បណ្ដាប្រទេសផ្សេងៗទៀតនៅក្នុងពិភពលោក។ 
៨.៣ សិស្សគិតអំពីថាតើ ការលេងកីឡាសីប៉ាក់តាក្រនៅតំបន់ផ្សេងៗនៅក្នុងពិភពលោកអាចរួមចំណែកនៅក្នុងការបង្ហាញអត្តសញ្ញាណខ្លួនជាពលរដ្ឋអាស៊ីអាគ្នេយ៍បានយ៉ាងដូចម្ដេច។ 
សំណួរមគ្គុទេសន៍ដែលអាចយកមកសួរមានដូចខាងក្រោម៖ 
· តើអ្នកមានមោទនភាពដែរឬទេនៅពេលកីឡានេះត្រូវបានលេង​នៅក្នុងការប្រកួតជាលក្ខណៈអន្តរជាតិ? 
· តើអ្នកមានអារម្មណ៍ខុសគ្នាដែរឬទេនៅពេលអ្នកឃើញកីឡាករ​មកពីប្រទេសផ្សេងទៀតលេងកីឡាដែលអ្នកធ្លាប់ស្គាល់? 
៨.៤ ចូរគូសរំលេចអន្តរទំនាក់ទំនងនៃអាស៊ីអាគ្នេយ៍ជាមួយនឹងពិភពលោក សីប៉ាក់តាក្រមានដើមកំណើត ​និងប្រវត្តិខុស​ៗ​គ្នា ប៉ុន្តែចំពោះពិភពលោក កីឡានេះត្រូវបានចាត់ទុកជា កីឡាអាស៊ីអាគ្នេយ៍។ ឱ្យសិស្សពិចារណា និងទាញចេញពី
មេរៀនអំពីស៊ីហ្គេម (ប្រសិនបើអាច) អំពីថាតើកីឡាអាចបង្រួមបង្រួមតំបន់ និងបង្កើតអ្វីដែលរួមគ្នាបានយ៉ាងដូចម្ដេច 
	· ឯកសារទី ២៖ ផ្ទាំងគំនូរលើជញ្ជាំងដែលបង្ហាញអំពី សីប៉ាក់តាក្រនៅ
វត្តព្រះកែវ
· ឯកសារទី ៣៖ សេចក្ដីដកស្រង់ពី Sejarah Melayu – ឯកសារប្រវត្តិជាភាសាម៉ាឡេ
· ឯកសារទី ៤៖ កីឡា តាក្រ
· ឯកសារយោងសម្រាប់គ្រូ៖
· ឯកសារទី ៦៖ សីប៉ាក់តាក្រ៖ ប្រវត្តិសាស្រ្ត និងកេរដំណែល 
· ឯកសារទី ៧៖ តាក្រ៖ កីឡាប្រពៃណីនៃតំបន់អាស៊ីអាគ្នេយ៍ 



· ឯកសារទី ៣៖ ទាយចំណាត់ថ្នាក់
ឯកសារយោងសម្រាប់គ្រូ៖
· ឯកសារទី ៥ សម្រាប់ចំណាត់ថ្នាក់ពិភពលោកឆ្នាំ២០១៥ តាមប្រទទេស 
· ឯកសារទី ៨ សម្រាប់កីឡាសីប៉ាក់តាក្រនារី។
	សកម្មភាពអនុវត្តបន្តពីសកម្មភាពទី  ៥ (ស្វែងយល់បន្ថែមអំពីសីប៉ាក់តាក្រ)។ ត្រូវមានវិធីសាស្រ្តវត្តិសាស្រ្តបន្ថែម​តាមរយៈការប្រើប្រាស់ឯកសារប្រវត្តិសាស្រ្តចំនួនពីរ (ផ្ទាំងគំនូរលើជញ្ជាំង និងអត្ថបទ) ព្រមទាំងសេចក្ដីពណ៌នាខ្លីៗរបស់អ្នកប្រវត្តិសាស្រ្ត។ លំហាត់នេះនឹងអាចឱ្យសិស្ស​អនុវត្ត​ជំនាញអានរបស់ខ្លួន និងព្យាយាមអនុវត្តដោយ “អាន” រូបភាព។ បទបង្ហាញផ្ទាល់មាត់ដើម្បីបញ្ចប់សកម្មភាពក៏អាចឱ្យសិស្សមានឱកាសអនុវត្តជំនាញប្រាស្រ័យទាក់ទង​ផ្ទាល់មាត់ផងដែរ។ 



























ដោយបើកការពិភាក្សាអំពីសំណួរ​ពាក់ព័ន្ធនឹងថាតើ ការលេង​កីឡារបស់សិស្សបានរួមចំណែកយ៉ាងដូចម្ដេចនៅក្នុងការបង្ហាញខ្លួនជាពលរដ្ឋអាស៊ីអាគ្នេយ៍ គ្រូត្រូវតែអាចសម្របសម្រួលចម្លើយប្រភេទខុសៗគ្នាដែល​ទទួលបានពីសិស្ស។ 






ផ្នែក ៤៖ ​ចក្ខុវិស័យតំបន់អាស៊ីអាគ្នេយ៍  
មេរៀនទី ៣៖ ពីប្រវត្តិផ្សេងគ្នាទៅជាប្រវត្តិរួមគ្នា
សីប៉ាក់តាក្រ








ផ្នែកទី ៤៖ ចក្ខុវិស័យអាស៊ីអាគ្នេយ៍ 
មេរៀនទី ៣៖ ពីប្រវត្តិផ្សេងគ្នាទៅជាប្រវត្តិរួមគ្នា
សីប៉ាក់តាក្រ

ឯកសារ​មេរៀន និង​លំ​ហាត់







ឯកសារ ១៖ កីឡា ៧ ប្រភេទដែលជាលក្ខណៈពិសេសនៃតំបន់អាស៊ីអាគ្នេយ៍

ទោះបីយើងចង់ ឬមិនចង់ទទួលយកក៏ដោយ កីឡាប្រជាប្រិយជាច្រើនដែលបានលេងនៅជុំវិញពិភពលោកគឺជាលទ្ធផលនៃការបង្កើតអារ្យធម៌បស្ចឹម។ ប៉ុន្តែតើយើងបានធ្វើអ្វីខ្លះដើម្បីឱ្យបែកញើសនៅមុនពេលប្រទេសអឺរ៉ុបនាំចូលកីឡាបាល់ទាត់ និងវាយសីចូលក្នុងតំបន់អាស៊ីអាគ្នេយ៍? ប្រាកដណាស់ថា ​មិនត្រឹមតែជា congkak (ល្បែង mancala) និង wau (បង្ហោះខ្លែងឡើយ)។
ពិតណាស់ យើងលេងកីឡា ល្បែងផ្ទាល់ខ្លួនរបស់យើងដែលជាលក្ខណៈពិសេសក្នុងតំបន់ អាស៊ីអាគ្នេយ៍។ កម្មវិធីអាស៊ីអាគ្នេយ៍ហ្គេមខាងក្រោមសុទ្ធតែមានអ្នកគាំទ្រច្រើននៅក្នុងតំបន់អាស៊ី
អាគ្នេយ៍ ប៉ុន្តែមានតែមួយប៉ុណ្ណោះដែលត្រូវបានទទួលស្គាល់ជាកីឡាអូឡាំពិក។
១. Arnis
[image: https://storage.googleapis.com/airasia-travel360web-wordpress/2019/05/6f7d494b-resized-arnis.jpg]Arnis គឺជាការសម្ដែងក្បាច់គុណប្រើអាវុធមានដើមកំណើតនៅប្រទេសហ្វីលីពីន។ ខុសពីការសម្ដែងក្បាច់គុណផ្សេងៗទៀត ការបណ្ដុះបណ្ដាល arnis ចាប់ផ្ដើមដោយមានប្រើអាវុធ និងវិវត្តទៅដៃទទេ ទោះបីបច្ចេកទេស​ដោយប្រើដំបង ឬកាំបិតនៅតែពេញនិយមក៏ដោយ។ វាក៏ជាការសម្ដែងក្បាច់គុណជាក់ស្ដែងសម្រាប់​ប្រយុទ្ធដោយមិនសូវគិតគូរអំពីគុណធម៌ និងរបៀបរស់នៅផងដែរ។ ឬអាចនិយាយបានថា វ៉ៃសិន ចាំគិតគ្នាក្រោយ។
កីឡាជាតិរបស់ប្រទេសហ្វីលីពីនបានធ្វើឱ្យខ្លួនលេចមុខមាត់នៅឯកម្មវិធីកីឡាអាស៊ីអាគ្នេយ៍ (SEA) 
ហ្គេមនៅទីក្រុងម៉ានីលក្នុងឆ្នាំ២០០៥ និងពុំទាន់បានត្រឡប់មកវិញម្ដងទៀតឡើយ ប៉ុន្តែគ្រោងនឹង
ត្រឡប់​មកសាជាថ្មីនៅក្នុងកម្មវិធីកីឡាឆ្នាំ២០១៩ ដែលនឹងត្រូវរៀបចំឡើងនៅទីក្រុងម៉ានីល, Clark, Subic និង BLT (Batangas, La Union, and Tagaytay) នៅប្រទេសហ្វីលីពីន។
ក៏ត្រូវបានហៅផងដែរថាជា៖ 
ប្រទេសហ្វីលីពីន៖ Eskrima, Kali
រូបថត៖ CC BY 2.0 Olivia Chow

២. Muay
ប្រសិនបើអ្នកចង់ឱ្យប្រជាជនមកពីប្រទេស[image: https://storage.googleapis.com/airasia-travel360web-wordpress/2019/05/3c2ecedd-resized-muay-thai-.jpg]ថៃ ​ប្រទេសកម្ពុជា ប្រទេសឡាវ ​ប្រទេសឡាវ និងប្រទេសមីយ៉ាន់ម៉ាខ្វែងគំនិតគ្នា ​អ្នកត្រូវសួរពួកគេថា តើប្រទេសណាជាអ្នកបង្កើតប្រដាល់សេរី អាស៊ីអាគ្នេយ៍។ ចំណុចមិនស្របគ្នាក្នុងចំណោមប្រទេសទាំងនេះ ក្បាច់គុណប្រដាល់សេរីផ្សេងៗគ្នាដែលឃើញមាននៅទូទាំងតំបន់ត្រូវបានជឿថាមានការអភិវឌ្ឍ​ អស់រយៈពេលជាច្រើនសតវត្សរ៍ដោយក្រុមកុលសម្ព័ន្ធផ្សេងៗបានដែលធ្វើចំណាកស្រុកមកពីប្រទេស​ចិនមុនពេលពួកគេតាំងទីលំនៅក្នុងដែនដីអាស៊ីអាគ្នេយ៍។
ទោះបីជាកីឡាដែលមានប្រជាប្រិយភាពនៅជុំវិញពិភពលោកក៏ដោយ ប៉ុន្តែរហូតទាល់តែដល់​កម្មវិធីស៊ីហ្គេមឆ្នាំ២០០៥ នៅទីក្រុងម៉ានីលទើបកីឡានេះត្រូវបានទទួលស្គាល់ពេញលេញជាកីឡាដែល​ទទួលបានមេដាយ ប៉ុន្តែមិនមែនដោយគ្មានចំណែកនៃរឿងល្ខោនអំពីកីឡានេះឡើយ។ ដោយសារមានការលើកឡើងម្ដងហើយម្ដងទៀតនៅទូទាំងដែនដីអាស៊ីអាគ្នេយ៍ ទាំងអស់គ្នាមិនសុទ្ធតែសប្បាយចិត្តនៅក្នុងការប្រកួតគ្នានៅក្រោមកម្មវិធី muay Thai ឡើយ។ ប្រទេសកម្ពុជាបានសម្រេចចិត្តមិនចូលរួមនៅក្នុងកីឡានេះដោយសារមានការតវ៉ាទៅលើឈ្មោះសម្រាប់ហៅកីឡានេះ។ ដើម្បីដោះស្រាយ​បញ្ហានេះ ការសម្ដែងក្បាច់គុណត្រូវបានហៅត្រឹមតែ muay នៅក្នុងកម្មវិធីស៊ីហ្គេមថ្មីៗនេះ។
អ្វីដែលនៅតែជាការពិតនោះគឺ muay Thai  ដែលជាកីឡាមានប្រជាប្រិយភាពបំផុតក្នុងចំណោមកីឡាប្រដាល់សេរីអាស៊ីអាគ្នេយ៍ផ្សេងទៀត គឺជាកីឡាតែមួយប៉ុណ្ណោះដែលត្រូវបានទទួលស្គាល់បណ្ដោះអាសន្នថាជា កីឡាអូឡាំពិក។
ក៏ត្រូវបានហៅផងដែរថាជា៖
ប្រទេសថៃ៖ Muay Thai
ប្រទេសឡាវ៖ Muay Lao
ប្រទេសកម្ពុជា៖ ប្រដាល់សេរី
ប្រទេសមីយ៉ាន់ម៉ា៖ Lethwei
ប្រទេសម៉ាឡេស៊ី៖ Tomoi
រូបថត៖ CC BY ២.០ Mario_Arias

៣. Pencak Silat
[image: https://storage.googleapis.com/airasia-travel360web-wordpress/2019/05/1495345a-resized-pencak-silat.jpg]នៅពេលនេះអ្នកដឹងអំពីរបៀបធ្វើឱ្យមានការអាក់អន់​ចិត្តនៅក្នុងដែនដីអាស៊ីអាគ្នេយ៍ហើយ ឥលូវនេះ​សូមបន្តធ្វើឱ្យមានបញ្ហានៅក្នុងដែនសមុទ្រអាស៊ីអាគ្នេយ៍ម្ដង។ សូមនិយាយថា ‘silat’ នៅពេលអ្នកមានមិត្តភក្ដិជាជនជាតិឥណ្ឌូនេស៊ី ​និងម៉ាឡេស៊ីនៅក្បែរ ចាក់ teh tarik  (តែ pulled tea) មួយពែងសម្រាប់ខ្លួនឯង រួចអង្គុយមើលការសម្ដែង។
Silat គឺជាពាក្យទូទៅសម្រាប់ការសម្ដែងក្បាច់គុណផ្សេងៗ ដែលត្រូវបានបង្កើតឡើងនៅក្នុងតំបន់ដែលគេហៅថា ប្រទេសថៃខាងត្បូង ឧបទ្វីបម៉ាឡេស៊ី ប្រទេសសិង្ហបុរី និងប្រទេសឥណ្ឌូនេស៊ី។ នៅប្រទេសឥណ្ឌូនេស៊ី silat ត្រូវបានបញ្ចូលគ្នាជាមួយនឹងសិល្បៈសម្ដែងក្បាច់គុណមួយផ្សេងទៀតដែលមានដើម្បីកំណើតនៅក្នុងប្រទេសគឺ pencak សម្រាប់ការប្រកួតប្រជែងលក្ខណៈអាជីព។ Pencak silat ត្រូវបានរៀបចំប្រកួតជាកីឡាដណ្ដើមមេដាយលើកដំបូងនៅក្នុងកម្មវិធីស៊ីហ្គេមឆ្នាំ១៩៨៧ នៅទីក្រុង​ហ្សាកាតា។ សំណាងល្អដែលប្រទេសជិតខាងឥណ្ឌូនេស៊ីពុំប្រកាន់ច្រើនអំពីរឿងឈ្មោះ​គឺប្រទេសទាំងនោះត្រឹមតែរីករាយដែលដឹងថា ខ្លួនមានឱកាសច្រើនជាងមុនក្នុងការឈ្នះមេដាយ៍​ដែលមានការដាក់បញ្ចូលនូវកីឡានេះ។
Pencak silat ក៏ជាកីឡាអាស៊ីហ្គេមមួយផងដែរ។ អ្នកគិតថា កីឡានេះត្រូវបានបង្ហាញដោយ​ប្រទេសឥណ្ឌូនេស៊ីនៅពេលប្រទេសនេះបានធ្វើជាម្ចាស់ផ្ទះកម្មវិធីអាស៊ីហ្គេមឆ្នាំ២០១៨ នៅទីក្រុង
ចាកាតា និង Palembang។
ទោះបីប្រទេសវៀតណាមពុំមានប្រពៃណី silat  យូរអង្វែងដូចជាបងប្អូនអាស៊ីអាគ្នេយ៍របស់ខ្លួន ​ប្រទេសនេះនាំមុខលើសលុបនៅក្នុងការប្រកួតលក្ខណៈអន្តរជាតិកាលពីពេលថ្មីៗ ដែលធ្វើឱ្យប្រទេសនានាដូចជា ម៉ាឡេស៊ី និងឥណ្ឌូនេស៊ីមានពេលវេលាល្អគ្រប់គ្រាន់។
ក៏ត្រូវបានហៅផងដែរថាជា៖
ប្រទេសថៃ៖ Dika/Buedika, Padik
ប្រទេសម៉ាឡេស៊ី/ប្រទេសឥណ្ឌូនេស៊ី៖ Gayong/Gayung
ប្រទេសឥណ្ឌូនេស៊ី៖ Silek, Manca’, Maenpo
រូបថត៖ CC BY ២.០ John Seb Barber

៤. Vovinam
យើងសូមសន្យាថា នេះគឺជាសិល្បៈសម្ដែងក្បាច់គុណចុងក្រោយនៅក្នុងបញ្ជី។ Vovinam គឺជាសិល្បៈសម្ដែងក្បាច់គុណដែលមានប្រជាប្រិយភាពនៅក្នុងប្រទេសវៀតណាមដែលពុំមានប្រវត្តិយូរអង្វែង​ដូចទៅនឹងសិល្បៈសម្ដែងក្បាច់គុណផ្សេងទៀតនៅក្នុងបញ្ជី ដោយសារវាត្រូវបានបង្កើតឡើងនៅ Vovinam Viet Vo Dao ក្នុងឆ្នាំ១៩៣៨ ដោយ Nguyen Loc។
Vovinam ត្រូវបានបង្កើតឡើងដើម្បីផ្ដល់បច្ចេកទេសគ្រប់គ្រាន់សម្រាប់ការពារខ្លួនដែលតម្រូវឱ្យមានការសិក្សារយៈពេលខ្លី។ សិល្បៈសម្ដែងក្បាច់គុណត្រូវបានដាក់បញ្ចូលនៅក្នុងការប្រកួតកីឡា​ស៊ីហ្គេមឆ្នាំ២០១១ នៅទីក្រុងចាកាតា និង Palembang និងបានត្រឡប់មកសាជាថ្មីនៅក្នុងកម្មវិធី
ស៊ីហ្គេម​ឆ្នាំ២០១៣ ស៊ីហ្គេម នៅ Naypyidaw ប្រទេសមីយ៉ាន់ម៉ា។ Vovinam ត្រូវបានជ្រើសរើសសម្រាប់ការប្រកួត​នៅស៊ីហ្គេមឆ្នាំ២០១៩ នៅទីក្រុងម៉ានីល ប្រទេសហ្វីលីពីន ប៉ុន្តែក្រោយមកត្រូវបានទម្លាក់ចោលពីបញ្ជី​កីឡាចុងក្រោយ។
ក៏ត្រូវបានហៅផងដែរថាជា៖
ប្រទេសវៀតណាម៖ Vo ប្រទេសវៀតណាម, Viet vo dao





៥. សីប៉ាក់តាក្រ
[image: https://storage.googleapis.com/airasia-travel360web-wordpress/2019/05/8e2590d4-resized-sepak-takraw.jpg]ប្រសិនបើមានកីឡាមួយប្រភេទដែលសក្ដិសមនឹងឈ្មោកីឡាអាស៊ីអាគ្នេយ៍ នោះគឺ សីប៉ាក់តាក្រ ជាកីឡាប្រពៃណីដែលបានលេង​ជាប់លាប់បំផុតនៅជុំវិញតំបន់។ ទោះបីឈ្មោះ​មានបញ្ចូលពីរភាសា៖ ពាក្យម៉ាឡេ ស៊ីប៉ាក់(sepak) មានន័យថា ‘ទាត់’ និងពាក្យថៃតាក្រ គឺសំដៅលើបាល់ចាក់សម្រាប់ប្រើនៅក្នុងកីឡានេះ។
សីប៉ាក់តាក្រ ត្រូវបានរៀបចំប្រកួតនៅលើទីលានស្រដៀងគ្នាទៅនឹងបាល់ទះដែរ គឺមានសំណាញ់នៅចំកណ្ដាល។ ខុសពីបាល់ទះ អ្នកលេងមិនត្រូវបានអនុញ្ញាតឱ្យប្រើប្រាស់ដៃដើម្បីប៉ះបាល់​ឡើយ។ ផ្ទុយទៅវិញ អ្នកលេងត្រូវប្រើជើង ក្បាល ជង្គង់ និងដើមទ្រូង។
ស្ដាប់មើលទៅងាយស្រួលមែនទេ? ការពិតកីឡានេះត្រូវមានជំនាញចលនា និងអត្តពលិក
ច្រើន។ កីឡានេះដូចគ្នាទៅនឹងការមើលបាល់ទាត់ និងបាល់ទះ ដែលត្រូវបញ្ចូលទៅជាកីឡាតែមួយ ដែលមានសិល្បៈសម្ដែងក្បាច់គុណបន្ថែមទៀត។
ប្រទេសនីមួយៗនៅក្នុងតំបន់អាស៊ីអាគ្នេយ៍មានច្បាប់ និងប្រពៃណីកីឡាសីប៉ាក់តាក្រ ផ្ទាល់ខ្លួន ប៉ុន្តែប្រទេសទាំងនេះត្រូវតែព្រមព្រៀងគ្នាចំពោះច្បាប់កីឡាផ្លូវការតែមួយនៅពេលយកទៅប្រកួតដណ្ដើមមេដាយក្នុងកម្មវិធីហ្គេម ឧបទ្វីបអាស៊ីអាគ្នេយ៍ ឆ្នាំ១៩៦៥ (ឈ្មោះកម្មវិធីមុនស៊ីហ្គេម) នៅ ទីក្រុងកូឡាឡាំពួរ។
សីប៉ាក់តាក្រ ក៏ត្រូវបានដាក់បញ្ចូលសម្របា់កម្មវិធីអាស៊ីហ្គេមផងដែរចាប់តាំងពីការប្រកួតអាស៊ីហ្គេមឆ្នាំ១៩៩០ នៅទីក្រុងប៉េកាំង ប្រទេសចិន។ នរណាទៅដឹង ថ្ងៃណាមួយ សីប៉ាក់តាក្រ នឹងត្រូវដាក់បញ្ចូលសម្រាប់កម្មវិធីប្រកួតអូឡាំពិកមិនខាន!
សីប៉ាក់តាក្រ ត្រូវបានចាត់ទុកថាជាកីឡាជាតិរបស់ប្រទេសម៉ាឡេស៊ី ប៉ុន្តែគឺប្រទេសថៃដែលមានឈ្មោះជាប្រទេសឈ្នះមេដាយមាសច្រើនជាងគេនៅក្នុងប្រវត្តិអាស៊ីអាគ្នេយ៍ហ្គេម និងអាស៊ីហ្គេម។
ក៏ត្រូវបានហៅផងដែរថាជា៖
ប្រទេសឡាវ៖ Kataw
ប្រទេសម៉ាឡេស៊ី/ប្រទេសឥណ្ឌូនេស៊ី៖ Sepak raga
ប្រទេសឥណ្ឌូនេស៊ី៖ Rago tinggi, cepak, akraga
ប្រទេសហ្វីលីពីន៖ Sipa
ប្រទេសវៀតណាម៖ Cau may
រូបថត៖ CC BY 2.0 dbgg1979

៦. Chinlone
Chinlone គឺជាកីឡាសីប៉ាក់តាក្រដែលមិនប្រកួតគ្នា ដែលជាកីឡាពាក់កណ្ដាល និងរាំពាក់កណ្ដាល។ ដោយត្រូវបានដាក់បញ្ចូលជាលើកដំបូងនៅក្នុងកម្មវិធីអាស៊ីអាគ្នេយ៍ហ្គេមឆ្នាំ២០១៣ នៅ Naypyidaw ប្រទេសមីយ៉ាន់ម៉ា កីឡានេះត្រូវបានទម្លាក់ឱ្យនៅក្រោមកីឡាសីប៉ាក់តាក្រ។

៧. កីឡាទាត់សី
[image: https://storage.googleapis.com/airasia-travel360web-wordpress/2019/05/cd2b1776-resized-shuttlecock-resized.jpg]ដូចដែលបានអ្នកកត់សម្គាល់ឃើញ ប្រទេសម្ចាស់ផ្ទះស៊ីហ្គេមបង្ហាញអំពីគំរូនៅក្នុងការដាក់បញ្ចូលកីឡាថ្មីមួយប្រភេទ។ កត្តានេះគឺដោយសារប្រទេស​ម្ចាស់ផ្ទះត្រូវបានផ្ដល់សេរីភាពក្នុងការដាក់បញ្ចូលកីឡាមួយប្រភេទ ទោះបីមិនច្បាស់លាស់ ឬ​ត្រូវ​ទម្លាក់ចោល ឬកីឡានោះមានប្រជាប្រិយភាពកម្រិតណាក៏ដោយ។ ចំណុចនេះគឺជាផ្នែកដ៏មានសារសំខាន់នៃយុទ្ធសាស្រ្តដើម្បីជួយប្រទេសម្ចាស់ផ្ទះឱ្យទទួលបានមេដាយច្រើន។   
កម្មវិធីស៊ីហ្គេមឆ្នាំ២០០៣ មានការដាក់បញ្ចូលកីឡាទាត់សីជាប្រភេទកីឡាដណ្ដើមមេដាយ។ កីឡានេះត្រូវបានដាក់បញ្ចូលឡើងវិញតែម្ដងគត់នៅក្នុងកម្មវិធីស៊ីហ្គេមឆ្នាំ២០០៩ នៅទីក្រុងវៀងចន្ទ​  ប្រទេសឡាវ។ ទោះបីកីឡានេះមានឫសគល់នៅក្នុងប្រទេសចិនក៏ដោយ កីឡានេះមានប្រជាប្រិយភាព​យ៉ាងខ្លាំងនៅក្នុងប្រទេសផ្សេងៗ ដូចជា ប្រទេសវៀតណាម និងប្រទេសកម្ពុជា។
យើងមើលឃើញថា កីឡាទាត់សីមានភាពច្របូកច្របល់ ដោយសារពាក្យនេះក៏សំដៅលើវត្ថុ ​ចោលទៅឆ្ងាយដែលប្រើប្រាស់នៅក្នុងកីឡាវាយសីផងដែរ​ ប៉ុន្តែនោះគឺជាឈ្មោះផ្លូវការដែលត្រូវបាន​ជ្រើសរើសសម្រាប់កីឡានេះ។ យើងចង់ហៅកីឡានេះថា សីទាត់ជើង ដោយសារអ្នកនឹងអាចគិតឃើញ​ភ្លាមៗថាកីឡានេះត្រូវលេងយ៉ាងដូចម្ដេច។ ដូចគ្នាទៅនឹង សីប៉ាក់តាក្រ ដែរ អ្នកលេងត្រូវបាន​អនុញ្ញាតឱ្យប្រើប្រាស់ផ្នែកផ្សេងៗនៃរាងកាយ លើកលែងតែដៃដើម្បីកុំឱ្យសីធ្លាក់ដល់ដី។
ក៏ត្រូវបានហៅផងដែរថាជា៖
ប្រទេសវៀតណាម៖ Da cau
ប្រទេសម៉ាឡេស៊ី៖ Sepak bulu ayam
ប្រទេសឥណ្ឌូនេស៊ី៖ Sepak kenci
ប្រទេសហ្វីលីពីន៖ Larong sipa
រូបថត៖ CC BY 2.0 Kandukuru Nagarjun
បញ្ហាផ្សេងៗ ​និងរឿងរ៉ាវគួរអស់សំណើចអំពីកីឡាស៊ីហ្គេម៖
· អាស៊ានប៉ារ៉ាហ្គេមគឺជាកម្មវិធីកីឡាចម្រុះដែលពាក់ព័ន្ធនឹងអត្តពលិកអាស៊ីអាគ្នេយ៍ជាជនពិការ ដែលរៀបចំធ្វើឡើងនៅបន្ទាប់ពីស៊ីហ្គេមនីមួយៗត្រូវបានបញ្ចប់តាំងពីឆ្នាំ២០០១។
· ពុំមានការកំណត់ផ្លូវការអំពីចំនួនកីឡាដែលអាចប្រកួតនៅក្នុងស៊ីហ្គេមឡើយ។
· កីឡាទឹកកកត្រូវបានដាក់បញ្ចូលជាលើកដំបូងនៅក្នុងស៊ីហ្គេមឆ្នាំ២០១៧ ​នៅទីក្រុងកូឡាឡាំពួរ។ ​នៅក្នុងចំណោមប្រទេសអាស៊ានទាំង ​១០ មានតែប្រទេសហ្វីលីពីន និងប្រទេសថៃប៉ុណ្ណោះដែល​បានចូលរួមនៅក្នុងកម្មវិធីកីឡាអូឡាំពិករដូវរងារ។
· អត្តពលិកដែលមានមេដាយមាសស៊ីហ្គេមច្រើនជាងគេគឺរាជនីហែលទឹក Joscelin Yeo ​មកពីប្រទេសសិង្ហបុរីដែលទទួលបានមេដាយសរុបចំនួន ៦០ ដែលក្នុងមេដាយមាសមានចំនួន ៤០ គ្រឿង​។
ប្រភព៖ Ari Vanuaranu. 2019. ‘7 Sports That Are Unique to Southeast Asia’. The ASEAN Post (6 May 2019). https://theaseanpost.com/article/7-sports-are-unique-South-East-asia. (Accessed 28 May 2019).
ឯកសារ ២៖ ផ្ទាំងគំនូរលើជញ្ជាំងដែលបង្ហាញអំពីសីប៉ាក់តាក្រនៅឯវត្តព្រះកែវ
[image: Image result for sepak takraw mural in wat phra kaew]
ឯកសារ៖ Gerland, Tim. Sepak Takraw at Wat Phra Kaew. https://www.flickr.com/photos/anothersaab/3369938509

[នឹងត្រូវស្នើសុំការអនុញ្ញាត ឬត្រូវទៅវត្តព្រះកែវដើម្បីថតរូបភាព! មិនសូវមានការពិបាកសម្រាប់
អង្គការយូណេស្កូ ប្រចាំទីក្រុងបាងកក ឡើយ!] 
សំណួរ៖
1. តើអ្នកដឹងថា ផ្ទាំងគំនូរលើជញ្ជាំងនេះអាចមាននៅកន្លែងណា? 



2. តើអ្នកឃើញអ្វីខ្លះនៅក្នុងរូបភាព? តើអ្នកគិតថា ផ្ទាំងគំនូរលើជញ្ជាំងបង្ហាញអំពីអ្វី? 


ឯកសារ ៣៖ សេចក្ដីដកស្រង់ពី Sejarah Melayu – ឯកសារប្រវត្តិជាភាសាម៉ាឡេ
នេះគឺជាសាច់រឿងអំពី Raja Muhammad និង (Raja) Ahmad ជាបុត្ររបស់ Sultan Mansur Shah [នៃ Melaka]។ នៅពេលពួកគាត់ទាំងពីរធំឡើង Sultan Mansur Shah ចង់ប្រគល់រាជបល្ល័ង្គទៅឱ្យ Raja  Muhammad ដែលជាបុត្រសំណព្វ។ ​នៅថ្ងៃមួយ Raja Ahmad និង Raja Muhammad ជិះសេះយាងចេញទៅក្រៅ​ គឺនៅពេលហើយដែល Tun Besar ជាបុត្ររបស់ Bendahara Paduka Raja កំពុងលេង​បាល់ទាត់ (សីប៉ាក់រ៉ាហ្គា) នៅលើដងផ្លូវជាមួយនឹងយុវជនមួយចំនួនផ្សេងទៀត។ នៅពេល Raja Ahmad និង Raja Muhammad ជិះសេះឆ្លងកាត់ Tun Besar ​បានបាល់រួចក៏ទាត់ដើម្បីឱ្យប៉ះទៅនឹងក្រណាត់រុំក្បាលរបស់ Raja Muhammad រួចចាប់ផ្ដើមទាត់បាល់នោះ ហើយ Raja Muhammad បាននិយាយថា “ក្រណាត់រុំក្បាលរបស់ខ្ញុំបានធ្លាក់ហើយ”។  នៅពេលនោះ បុរសដែលកាន់ចានម្លូរត់ចេញមក រួចក៏ចាក់ Tun Besar ចំបេះដូង ហើយគាត់ក៏បានស្លាប់ទៅ។ 
ប្រភព៖ The Malay Annals, translated by Brown, C.C. from MS Raffles No. 18. 2009 reprint, pp. 97-98. Selangnor: MBRA.

សម្គាល់៖ 
ក.	Sultan Mansur Shah (d. ១៤៧៧) បានកាន់អំណាចនៅ Melaka ចាប់ពីឆ្នាំ១៤៥៩ ដល់ ១៤៧៧។ នៅក្នុងរជ្ជកាលរបស់ព្រះអង្គ ដែនដីជាច្រើននៅឧបទ្វីបម៉ាឡេស៊ី និងស៊ូម៉ាត្រាខាងកើតស្ថិតក្រោមការគ្រប់គ្រងរបស់ Melakan។
ខ.	Raja Muhammad (១៤៥៥ – ១៤៧៥) គឺជាស្ដេចស៊ុលតង់នៃ Pahang ចាប់ពីឆ្នាំ១៤៧០ ដល់ ១៤៧៥។ ព្រះអង្គត្រូវបានដាក់ទណ្ឌកម្មដោយនិរទេសខ្លួនដោយសារតែបានសម្លាប់ Tun Besar ហើយបន្ទាប់មក​ទៀតបានប្រគល់ងារជាស្ដេចស៊ុលតង់នៃ Pahang។
គ.	Raja Ahmad (d. ១៥១២) ជាបងប្រុសរបស់ Raja Muhammad គឺជាស្ដេចស៊ុលតង់ទីពីរនៃ Pahang ដែលបានកាន់អំណាចចាប់ពីឆ្នាំ១៤៧៥ ដល់ ១៤៩៥។
ឃ.	Bendahara Paduka Raja Tun Perak (១៤៩៨) គឺជា Bendahara (ឬនាយករដ្ឋមន្រ្តី) ដ៏ល្បីល្បាញបំផុតនៃ Sultanate នៃ Melaka។ ចាប់ពីឆ្នាំ១៤៥៦ ដល់ ១៤៩៨ គាត់បានបម្រើសេ្ដចស៊ុលតង់ចំនួន​បួនព្រះអង្គ (Sultan Mansur Shah គឺជាស្ដេចស៊ុលតង់ទីពីរ)។ គាត់មិនបានព្យាយាមសងសឹកចំពោះការធ្វើឃាត Tun Besar ឡើយ ប៉ុន្តែបានស្នើឱ្យ Raja Muhammad ឡើងគ្រងរាជ្យជាស្ដេចស៊ុលតង់នៅកន្លែងផ្សេង។ មរណភាពរបស់គាត់ជាសញ្ញានៃការចាប់ផ្ដើមការធ្លាក់ចុះនៃមហាអំណាច Melakan។




 
សំណួរ៖ 
1. តើសេចក្ដីដកស្រង់នេះបង្ហាញដល់អ្នកអំពីសីប៉ាក់តាក្រ (ឬសីប៉ាក់រ៉ាហ្គា) នៅក្នុងសតវត្សរ៍ទី១៥? 



2. តើអ្នកអាចទាញសន្និដ្ឋានអ្វីខ្លះពីខ្លឹមសារខាងលើ?


ឯកសារ ៤៖ កីឡា តាក្រ
កីឡាមួយដែលពុំមែនសម្រាប់ប្រកួតដោយផ្ទាល់ គឺកីឡាអាស៊ីអាគ្នេយ៍ដែលពិសេសជាងគេនៅក្នុងចំណោមកីឡាទាំងអស់ នោះគឺបាល់ទាត់ដែលភាសាម៉ាឡេហៅថា សីប៉ាក់រ៉ាហ្គា [“ទាត់កន្ត្រក”] ភាសា Luzon ហៅថា សីប៉ា ភាសាភូមាហៅថា chin-lohn។ ពាក្យថៃ តាក្រ (takraw) បច្ចុប្បន្នត្រូវបានទទួលយក​ជាឈ្មោះអន្តរជាតិសម្រាប់កីឡានេះ ដែលបច្ចុប្បន្នត្រូវបានធ្វើទំនើបកម្មទៅជាកីឡាដូចបាល់ទះ​ដែរនៅក្នុងកីឡាអាស៊ីអាគ្នេយ៍ហ្គេម។ នៅក្នុងសតវត្សរ៍ទីដប់ប្រាំមួយ កីឡានេះត្រូវបានលេងនៅប្រទេសភូមា សៀម និងប្រទេសវៀតណាមខាងត្បូង ព្រមនៅទាំងតំបន់ប្រទេសឥណ្ឌូនេស៊ីផងដែរ។ ដោយសារ​ប្រទេសទាំងអស់នេះបានចាត់ទុកកីឡានេះជាកម្មសិទ្ធិផ្ទាល់ខ្លួនមិនមែនជាកីឡាកម្ចី ទើប​កីឡានេះអាចសាយភាយនៅទូទាំងតំបន់តាំងពីមុនៗមកម៉្លេះ។ ប៉ុន្តែប្រហែលជានៅម៉ាឡេ កីឡានេះត្រូវបានលេងមុនគេជាទម្រង់ដែលនៅរក្សារហូតមកទល់នឹងពេលថ្មីៗនេះ។
ទោះបីជាតាក្រ មានលេងនៅក្នុងប្រទេសកម្ពុជា និងប្រទេសវៀតណាមខាងត្បូង ក៏មានផងដែរ​នូវការប្រែប្រួលគួរឱ្យចាប់អារម្មណ៍នូវកីឡានេះនៅក្នុងតំបន់ដីសណ្ដរទន្លេមេគង្គនៅចុងសតវត្សរ៍ទីដប់ប្រាំបី។ បាល់ផ្ដៅត្រូវបានជំនួសដោយប្រភេទសីម៉្យាងដែលធ្វើពីបាល់ស្បែកសត្វរុំជាខ្សែ ដែលមានទម្ងន់ស្មើកាក់ចិន និងហោះឡើងដោយមានស្លា​បសត្វបី។ វត្ថុនេះធ្លាក់ចុះក្រោមយឺតៗដែលអ្នកលេងតាក្រអាចលោតទាត់បាន។ នៅស៊ូម៉ាត្រា Java និង Sulawesi សីដែលធ្វើឡើងពីស្លាបមាន់នៅក្នុងបំពង់​ឫស្សីតូចក៏ត្រូវបានប្រើប្រាស់ផងដែរ ដែលពេលខ្លះសីត្រូវបានរក្សាមិនឱ្យធ្លាក់ដោយអ្នកលេងដែលមានកាន់ដំបងឫស្សី។ នៅក្នុងទម្រង់នេះ កីឡានេះគឺដូចគ្នាទៅនឹងកីឡាវាយសី, battledore, និងសីជំនាន់មុនរបស់អឺរ៉ុប ហើយអាចជួយពន្យល់អំពីការឆ្លើយតបរបស់អាស៊ីអាគ្នេយ៍ចំពោះកីឡាវាយសីទំនើបផងដែរ។ 
ប្រភព៖ Reid, A. 1988. Southeast Asia in the Age of Commerce 1450-1680; Volume One: The Lands below the Winds. New Haven and London: Yale University Press.  pp. 199 - 201

សំណួរ៖
១. 	តើអ្នកនិពន្ធមានគំនិតដូចម្ដេចអំពីសីប៉ាក់តាក្រដែលជាកីឡាមួយប្រភេទ? 
២. 	តើអ្នកនិពន្ធបង្ហាញអំពីទំនាក់ទំនងដូចម្ដេចខ្លះរវាងកីឡាតាក្រ និងកីឡាវាយសីទំនើប? តើអ្នកយល់ស្របដែរឬទេ? 

ឯកសារ ៥៖ ចំណាត់ថ្នាក់សីប៉ាក់តាក្រក្នុងពិភពលោក ឆ្នាំ ២០១៧ (សម្រាប់ឯកសារយោងរបស់គ្រូ) 

	ចំណាត់ថ្នាក់
	ក្រុមបុរស
	ក្រុមនារី

	១
	ប្រទេសថៃ 
	ប្រទេសថៃ 

	២
	ប្រទេសម៉ាឡេស៊ី
	ប្រទេសវៀតណាម

	៣
	ប្រទេសសិង្ហបុរី
	ប្រទេសម៉ាឡេស៊ី 

	៤
	ប្រទេសឥណ្ឌូនេស៊ី 
	ប្រទេសជប៉ុន

	៥
	ប្រទេសកូរ៉េ
	ប្រទេសកូរ៉េ

	៦
	ប្រទេសមីយ៉ាន់ម៉ា
	ប្រទេសឥណ្ឌូនេស៊ី 

	៧
	ប្រទេសជប៉ុន
	ប្រទេសឥណ្ឌា 

	៨
	ប្រទេសឥណ្ឌា 
	ប្រទេសមីយ៉ាន់ម៉ា

	៩
	ប្រទេសព្រុយណេ
	ប្រទេសចិន

	១០
	សហរដ្ឋអាមេរិក
	ប្រទេសកម្ពុជា

	១១
	ប្រទេសចិន
	ប្រទេសហ្វីលីពីន 

	១២
	ប្រទេសអ៊ីរ៉ង់
	ប្រទេសប៉ាគីស្ថាន 

	១៣
	ប្រទេសហ្វីលីពីន
	

	១៤
	ប្រទេសអាល្លឺម៉ង់
	

	១៥
	ប្រទេសឡាវ
	

	១៦ 
	ប្រទេសវៀតណាម
	

	១៧
	ចិនតៃប៉ិ
	

	១៨
	ប្រទេសបារាំង
	

	១៩
	ប្រទេសកម្ពុជា
	

	២០
	ស្រីលង្កា
	

	២១
	ប្រទេសស្វ៊ីស 
	

	២២
	បង់ក្លាដែស
	

	២៣
	ប្រទេសអូស្រ្តាលី
	

	២៤
	ប្រទេសប៉ាគីស្ថាន
	



ប្រភព http://www.sportstract.com/sepak-takraw-world-ranking-2015-indian-teams-7th-8th-positions/ (accessed 28 May 2019) 

ឯកសារ ៦៖ សីប៉ាក់តាក្រ៖ ប្រវត្តិសាស្រ្ត និងកេរដំណែល (ឯកសារយោងសម្រាប់គ្រូ)

សីប៉ាក់តាក្រនៅតែជាអាថ៌កំបាំងមួយក្នុងចំណោមអាថ៌កំបាំងនានារបស់តំបន់អាស៊ីអស់រយៈពេលជាយូរមកហើយ។ ដោយតែងតែត្រូវបានពណ៌នាជាការបញ្ចូលគ្នានៃកីឡាបាល់ទះ បាល់ទាត់ សិល្បៈសម្ដែងក្បាច់គុណ និងកាយសម្ព័ន្ធ ការពិតសីប៉ាក់តាក្រគឺជាកីឡាមួយប្រភេទដែលមិនដូចកីឡា​ផ្សេងទៀតឡើយ។ ដោយប្រើអារម្មណ៍ និងកម្លាំងខ្លាំង កីឡានេះគឺជាកីឡាដ៏ពិបាកមួយប្រភេទនៅក្នុងពិភពលោក។ ដោយត្រូវការភាពរហ័សរហួន ការគ្រប់គ្រងច្បាស់លាស់ និងការលោតដោយគ្មានភ័យខ្លាច ទប់ខ្លួនពីទំនាញផែនដី សីប៉ាក់តាក្រផ្ដល់នូវសកម្មភាពកីឡាមួយចំនួនដ៏ខ្លាំងក្លាបំផុត។
[image: sepakroots]

ឫសគល់
កំណត់ត្រាប្រវត្តិបង្ហាញអំពីជំនាន់ដំបូងនៃកីឡាដែលត្រូវបានលេងនៅក្នុងសតវត្សរ៍ទី ១៦ នៅក្នុង ប្រទេសថៃ នៅលើព្រះរាជទីលានម៉ាឡេស៊ី នៅមួយសតវត្សរ៍មុនោះ និងនៅទូទាំងប្រទេសហ្វីលីពីន ប្រទេសព្រុយណេ ប្រទេសមីយ៉ាន់ម៉ា ប្រទេសឥណ្ឌូនេស៊ី និងប្រទេសឡាវតាំងពីសតវត្សរ៍ទី ១១។ ការពិភាក្សាដេញដោលអំពី “ប្រភពដើម” ពេលខ្លះអាចបង្កឱ្យមានភាពតឹងតែង ប៉ុន្តែវាតែងតែបង្ហាញអំពីការពិតមិនច្បាស់លាស់ ឈ្មោះដែលផ្ដល់តម្លៃដល់កីឡាលាន់សូរខ្ទរខ្ទារនៅក្នុងប្រទេសនីមួយៗ និងមានការបែងចែកប្រពៃណីវប្បធម៌យ៉ាងធំធេង។ ភាពខុសគ្នានៃវប្បធម៌ទាំងនេះត្រូវបានបង្រួបបង្រួមជាចុងក្រោយនៅដើមទសវត្សរ៍ឆ្នាំ៦០ ដោយមានការបង្កើតច្បាប់កីឡាសីប៉ាក់តាក្រដំបូងគេ។ នៅពេល​បង្ហាញខ្លួនជាកីឡាប្រកួតដណ្ដើមមេដាយនៅឯហ្គេមឧបទ្វីបអាស៊ីអាគ្នេយ៍ (ឈ្មោះមុនរបស់ហ្គេមអាស៊ី
អាគ្នេយ៍ ឬហៅកាត់ថា ស៊ីហ្គេម) ដែលបានរៀបចំឡើងនៅក្នុងឆ្នាំ១៩៦៥ បន្ទាប់ពីការបង្កើតសហព័ន្ធសីប៉ាក់តាក្រអន្តរជាតិ (ISTAF) នៅឆ្នាំ១៩៨៨ ភ្លាម មានការអញ្ជើញឱ្យចូលរួមនៅក្នុងកីឡាអាស៊ីហ្គេមលើកទី១០ នៅទីក្រុងប៉េកាំងនៅឆ្នាំ១៩៩០។
របៀបលេង
មួយរយៈពេលក្រោយមក របៀបលេងពិសេសមានការវិវត្ត ដោយប្រទេសផ្សេងៗគ្នាបានបង្កើតរបៀបលេងពិសេស និងគួរឱ្យចាប់អារម្មណ៍។ កីឡានេះលើកទឹកចិត្តឱ្យមានភាពច្នៃប្រឌិត និងនវានុវត្តន៍ ហើយការទាត់របៀបសេះ មានការគប់សម្លាប់ ដែលត្រូវបានបង្កើតជាលើកដំបូងនៅក្នុងប្រទេសថៃ បានបញ្ចូលទាំងនៅក្នុងកីឡាបុរស និងនារី។ នៅប្រទេសវៀតណាម កង់រទេះរបៀបរបាំបាឡេដ៏សមសួនត្រូវបានប្រើប្រាស់ដោយមានការគប់សម្លាប់។ នៅពេលកីឡាត្រូវបានរីកសាយភាយនៅតំបន់អាស៊ី និងអូសេអានី និងហូរចូលទៅកាន់ទឹកដីបាល់ទាត់បែបប្រពៃណីអឺរ៉ុប និងអាមេរិក របៀប
វិធីសាស្រ្ត និងបច្ចេកទេសលេងថ្មីដែលតែងតែដកស្រង់ចេញពីមរតកកីឡាជាតិផ្សេងៗគ្នា ក៏បានកើតឡើង។
សីប៉ាក់តាក្រលើឆ្នេរខ្សាច់
ដោយសារកីឡាសីប៉ាក់តាក្រនេះអាចលេចបានច្រើនរបៀប និងមានឫសគល់ជាកីឡាលេងនៅខាងក្រៅ ដូច្នេះអ្នកលេងអាចប្ដូរទៅលេងលើឆ្នេរខ្សាច់ដោយគ្មានការលំបាក ដែលអាចឱ្យទម្រង់លេងថ្មីកើតឡើងបាន និងឈានទៅដល់ការបញ្ចូលសីប៉ាក់តាក្រជាកីឡាប្រកួតដណ្ដើមមេដាយនៅក្នុងការបើកការប្រកួតកីឡាលើឆ្នេរខ្សាច់អាស៊ីឆ្នាំ២០០៨ នៅលើកោះបាលី។
ការអភិវឌ្ឍអន្តរជាតិ
ពានព្រះមហាក្សត្រនៅប្រទេសថៃ និងពាន Khir Johari នៅប្រទេសប្រទេសម៉ាឡេស៊ីបានធ្វើជាសញ្ញា​ពន្លឺនាំផ្លូវសម្រាប់ការអភិវឌ្ឍកីឡាជាអន្តរជាតិអស់រយៈពេល ២៥ ឆ្នាំកន្លងមកហើយ។ ដោយមានការរៀបចំពីសមាគមតាក្រប្រទេសថៃ បច្ចុប្បន្ន ពានព្រះមហាក្សត្រគឺការប្រារព្ធកម្មវិធីកីឡាប្រចាំឆ្នាំ ពោលគឺជាពិធីសីប៉ាក់តាក្រអន្តរជាតិដ៏ធំបំផុត និងជាឱកាសសម្រាប់ឱ្យកីឡាករថ្មីៗចូលរួមប្រកួត។
នៅគ្រប់ទីកន្លែងសីប៉ាក់តាក្រចាក់ឫសគល់ កីឡានេះបង្ហាញអំពីទិដ្ឋភាពសាសនា។ អាស៊ីអាគ្នេយ៍អាចជាទីកន្លែងកំណើតនៃកីឡា ហើយឆាកសម្រាប់ជើងឯកធំបំផុត ប៉ុន្តែការប្រកួតក្នុងតំបន់ និងកម្មវិធីក្នុងស្រុកជាច្រើនបានកើតមានឡើងនៅជុំវិញពិភពលោក។ ចាប់ពីកម្មវិធីប្រកួត សីប៉ាក់តាក្រ Swiss Open និងពាន Chicken’s Cup នៅប្រទេសអាល្លឺម៉ង់ រហូតដល់កម្មវិធីជើងឯកសីប៉ាក់តាក្រថ្នាក់ជាតិកម្រិត​ដំបូងនៅប្រទេសឥណ្ឌា និង Thai Takraw League ការរីកសាយភាយនេះបានពង្រីកចំនួនក្រុមកីឡាករយ៉ាងច្រើន ដែលបច្ចុប្បន្នក្រុមកីឡាអន្តរជាតិសកម្មបានឡើងរហូតដល់ជាង ២៥ ប្រទេសនៅលើទ្វីប​ទាំងប្រាំ។
[image: europlayers]

ដោយមានការបើកកម្មវិធីពាន ISTAF World Cup និង ISTAF Super Series ជាលើកដំបូង សីប៉ាក់តាក្រ កំពុងបង្កើតទីតាំងនៅតំបន់អាស៊ីខាងកើត និងអាស៊ីខាងត្បូង អាមេរិក អឺរ៉ុប និងអូសេអានី។
បច្ចុប្បន្ននេះ ជាលើកដំបូងក្នុងប្រវត្តិសាស្រ្ត សីប៉ាក់តាក្រ កំពុងធ្វើដំណើរទៅកាន់ពិភពលោក។

ឯកសារ៖ International Sepak Takraw Federation. http://www.Sepak Takraw.org/about-istaf/Sepak Takraw-heritage/


ឯកសារទី ៧៖ តាក្រ៖ កីឡាប្រពៃណីអាស៊ីអាគ្នេយ៍ (ឯកសារយោងសម្រាប់គ្រូ) 

លាយបាលទាត់ជាមួយបាល់ទះ និងលាយកាយសម្ព័ន្ធ និងកុងហ៊្វូបន្តិច ហើយអ្នកមានធាតុផ្សំសម្រាប់​​សកម្មភាពដែលពេញនិយម និងល្អមើលបំផុតរបស់តំបន់អាស៊ីអាគ្នេយ៍៖ សីប៉ាក់តាក្រ។ 
កីឡាតាក្រជាច្រើនប្រភេទត្រូវបានលេងនៅទូទាំងតំបន់ ប៉ុន្តែគោលបំណងចម្បងនៃកីឡានីមួយៗគឺដើម្បីត្រូវរក្សាបាលប្រហោងក្នុងទំហំប៉ុនក្រូចថ្លុងកុំឱ្យធ្លាក់ដល់ដី ​ដោយបញ្ជូនតាមខ្យល់ដោយប្រើជើង ជង្គង់ ក្បាល ស្មា និងកែងដៃ ឬស្ទើរតែគ្រប់ផ្នែកនៃរាងកាយលើកលែងតែដៃ។ 
នៅប្រទេសថៃ តាក្រ ត្រូវបានលេងដោយមនុស្សគ្រប់វ័យទាំងអស់នៅទីធ្លាសាលា សួនច្បារ កន្លែងតាំងពិព័រណ៍ ផ្លូវក្នុងក្រុង ឆ្នេរខ្សាច់ ឬកន្លែងណាមួយដែលមានទំហំតែពីរបីហ្វ៊ីតប៉ុណ្ណោះ។ វត្ថុដែលត្រូវ​ការចាំបាច់គឺបាល់ធ្វើពីផ្ដៅ ឬផ្លាស្ទីក។ ទិដ្ឋភាពគួរចាប់អារម្មណ៍នៃកីឡាសីប៉ាក់តាក្រ គឺមានសំណាញ់ និងតម្រូវឱ្យមានទាំងភាពទន់ភ្លន់ ល្បឿន កម្លាំង ស្មារតីរហ័សរហួន និងជំនាញលោតហក់ 
ទោះបីត្រូវបានហៅថា ស៊ីប៉ានៅប្រទេសហ្វីលីពីន សីប៉ាក់រ៉ាហ្គានៅប្រទេសម៉ាឡេស៊ី da cau នៅប្រទេសវៀតណាម kator នៅប្រទេសឡាវ ឬតាក្រ នៅប្រទេសថៃ កីឡានេះមានលក្ខណៈពិសស​ជាកីឡាប្រពៃណីក្នុងតំបន់អាស៊ីអាគ្នេយ៍។ 



ដើមកំណើត និងកេរដំណែលរួម 
ការវែកជែកពីប្រភពដើមនៃកីឡាតាក្រនៅតែជាបញ្ហាមានវិវាទតានតឹងនៅតំបន់អាស៊ីអាគ្នេយ៍នៅឡើយ​។ ប្រទេសមួយចំនួនអះអាងដោយមោទនភាពថា ខ្លួនគឺជាបង្កើតកីឡានេះឡើង គឺមិនមែនខ្ចីពីទីកន្លែងផ្សេងទេ។ ទោះបីពុំមានការយល់ស្របអំពីថាតើតើតាក្រ បានចាប់កំណើតនៅពេលណា ប៉ុន្តែ​មានការព្រមព្រៀងគ្នាថា កីឡានេះបានចូលមកតំបន់អាស៊ីអាគ្នេយ៍តាមរយៈទំនាក់ទំនងពាណិជ្ជកម្ម​ជាមួយប្រទេសចិន។
នៅក្នុងរាជាណាចក្រកណ្ដាល កាលពីពីរពាន់ឆ្នាំមុន ការផ្លាស់ប្ដូរកីឡាដែលវិវត្តមកពីលំហាត់យោធា​បុរាណ ដែលទាហានចិនព្យាយាមបញ្ចូនសីតាមខ្យល់ដោយទាត់ទៅមករវាងមនុស្សពីរនាក់។ ជាផ្នែក​មួយនៃកីឡាដែលមានការអភិវឌ្ឍនៅទូទាំងតំបន់ ស្បែកសត្វ និងស្លាបមានដែលប្រើប្រាស់ជាវត្ថុដើម​​សម្រាប់ធ្វើរបស់ដើម ហើយចុងក្រោយគឺធ្វើអំពីចម្រៀកផ្ដៅ ដែលមានដុះច្រើននៅក្នុងព្រៃតំបន់អាស៊ីអាគ្នេយ៍។
តាក្រជំនាន់ដំបូងពុំមានការប្រកួតគ្នាច្រើនឡើយ ប៉ុន្តែជាការសហការគ្នាបង្ហាញជំនាញជាការហាត់ប្រាណដើម្បីភាពរហ័សរហួននៃរាងកាយ និងឱ្យដៃជើងមានភាពរស់រវើកបន្ទាប់ពីអង្គុយ ឈរ ឬធ្វើការ​
រយៈពេលយូរ។
ការវិវត្តកីឡាតាក្រ
នៅប្រទេសថៃ ផ្ទាំងគំនូរលើជញ្ជាំងឯវត្តព្រះកែវ នៅក្នុងវត្តព្រះកែវមរកត ទីក្រុងបាងកក បង្ហាញអំពីព្រះហិណ្ឌូ ដែលជា ព្រះហនុមានកំពុងលេង តាក្រ ឈរជារង្វង់ជាមួយនឹងទ័ពស្វាមួយក្រុម។ អ្នកប្រវត្តិសាស្រ្តផ្សេងទៀតបញ្ជាក់ថា កីឡានេះកើតឡើងមុននេះនៅអំឡុងរជ្ជកាលព្រះបាត Naresuan (១៥៩០-១៦០៥ គ.ស) នៃក្រុងអាយុធ្យា។ 
ទោះបីយ៉ាងណា សីប៉ាក់តាក្រទំនើប (សីប៉ាក់មានន័យថា ‘ទាត់’ ជាភាសាម៉ាឡេ និង តាក្រ មានន័យថា ‘បាល់’ ឬ ‘កន្រ្តក’ ជាភាសាថៃ) មានការប្រកួតគ្នាខ្លាំងក្លាយ និងចាប់ផ្ដើមកើតមាននៅក្នុងប្រទេសថៃ​កាលពីជិត ២០០ ឆ្នាំមុន។ 
នៅឆ្នាំ ១៨២៩ (ពុទ្ធសករាជ ២៣៧២) សមាគមកីឡាសៀមបានរៀបចំច្បាប់ប្រកួតតាក្រជាលើកដំបូង​។ បួន​ឆ្នាំក្រោយមកទៀត សមាគមបានដាក់បញ្ចូលសំណាញ់របៀបបាល់ទះ និងបានធ្វើការប្រកួតជា សាធារណៈជាលើកដំបូង។ នៅក្នុងរយៈពេលតែប៉ុន្មានឆ្នាំ តាក្រត្រូវបានដាក់បញ្ចូលទៅក្នុងកម្មវិធី​សិក្សាសាលាសៀម។
កីឡានេះបានក្លាយជាវប្បធម៌ជាទីពេញនិយមក្នុងស្រុកដែលបង្ហាញអំពីតាក្ររបៀបបាល់ទះផ្សេងទៀត​ត្រូវបានរៀបចំសម្ដែងដើម្បីអបអររដ្ឋធម្មនុញ្ញដំបូងរបស់ប្រទេសនេះនៅក្នុងឆ្នាំ១៩៣៣ មួយឆ្នាំបន្ទាប់ពី​ ប្រទេសថៃបានលុបចោលរបបរាជានិយមផ្ដាច់ការ។ 

អ្នកមើលកោតសរសើរនៅពេលអ្នកលេង និងអ្នកចាំទប់បាល់ បង្វិលខ្លួន​ស្របនឹងដីនៅពេលគប់បាល់រំលងសំណាញ់ដោយការលោតទាត់កន្រ្តៃ ដែលលោតចុះមកវិញដោយប្រើជើងដដែល។ ចំណុចស្ញប់ស្ញែងបំផុត​នៃការជំនាញទាំងនេះគឺការលោតបង្វិលខ្លួនគប់ ដែលអ្នកលេងលោត​ឡើងលើដើម្បីទាត់បាល់រំលងស្មាគូប្រកួត និងការលោតគប់សំកាំង ដែលដូចគ្នាទៅនឹងការទាត់កន្រ្តៃដែរ ប៉ុន្តែពីលើស្មាតែមួយ។ ទោះបី​យ៉ាងណា ការទាត់គួរឱ្យអស្ចារ្យបំផុតគឺការទាត់សេះ ដែលមាន​ភាពល្បី​ល្បាញដោយសារ Suebsak Phunsueb ដែលត្រូវបានចាត់​ទុក​ជា​កីឡាករសីប៉ាក់តាក្រ ដែលល្អបំផុតនៅក្នុងពិភពលោក។ Suebsak បានធ្វើឱ្យគូប្រកួតភាន់ភាំងអស់រយៈពេលមួយទសវត្សដោយបម្រើ​បាល់ទៅគូប្រកួតនៅក្នុងជំហានយ៉ាងក្ដៅកគុកដោយប្រើតែបាតស្បែក​ជើងរបស់គាត់ប៉ុណ្ណោះ។ 


ប្រភេទកីឡាផ្សេងៗដែលមិនសូវប្រើចលនា ប៉ុន្តែមានជំនាញគួរឱ្យសរសើររួមាន តាក្រលេងជារង្វង់ ដែលអ្នកលេងប្រហែលប្រាំទៅប្រាំពីរនាក់ឈរជារង្វង់រួចព្យាយាមធ្វើយ៉ាងកុំឱ្យបាល់ធ្លាក់ដីឱ្យបានយូរ​បំផុត។ ពិន្ទុត្រូវបានផ្ដល់ទៅតាមស្ថានភាពលំបាកនៃការទាត់។

តាក្រទាត់ចូលកង (Hoop takraw) ដែលនៅក្នុងស្រុកហៅថា lawd buang ឬ lawd huang ស្រដៀងទៅនឹងតាក្រលេងជារង្វង់ដែរ ជាពិសេសគឺចលនាដូចទៅនឹងរបាំបាឡេ និងសង្កត់ធ្ងន់ទៅលើភាព​ច្នៃប្រឌិត ប៉ុន្តែគោលដៅគឺដើម្បីធ្វើយ៉ាងណាឱ្យបាល់ចូលទៅក្នុង​សំណាញ់រាងកន្រ្តកដែលមានរន្ធមូលបីទម្រង់រាងជាត្រីកោណដាក់ព្យួរ​នៅកម្ពស់ប្រាំ ឬប្រាំមួយម៉ែត្រពីដី។ 
ក្រុមនីមួយៗត្រូវបានផ្ដល់ពេលកំណត់ ដែលជាទូទៅមានរយៈពេលពី​ ២០ ទៅ ៣០ នាទី ដើម្បីបញ្ចូលបាល់ក្នុងកន្រ្តកឱ្យបានច្រើន និងតាមរបៀបសមសួនបំផុតតាមដែលអាច​ធ្វើបាន។ ដូចតាក្រលេងជារង្វង់ដែរ ពិន្ទុត្រូវបានផ្ដល់ដែលផ្អែកលើកម្រិតលំបាក ដូច្នេះអ្នកលេង​បញ្ចេញកាយវិការស្ទាត់ជំនាញផ្សេងៗ ដូចជាលោតទាត់ខ្វែងជើង និងការទាត់បែបសិល្បៈផ្សេងទៀត​ពីក្រោយខ្នង ឬដោយប្រើបាតស្បែកជើង ព្រមទាំងវាយដោយប្រើកែងដៃ ស្មា និងថ្ងាស។ 
នៅប្រទេសថៃ lawd huang គឺជាសកម្មភាពមានប្រជាប្រិយនៅក្នុងពិធីបុណ្យ និងពិធីពិព័រណ៍ប្រាសាទ ដោយចលនាជើងដ៏ប៉ិនប្រសប់តែងតែធ្វើឱ្យអ្នកមើលមិនចង់ទៅណា។ មិនដូចគ្នាទៅនឹងសីប៉ាក់តាក្រ ដែលក្មេងៗគឺជាអ្នកលេងកីឡាពូកែ ប៉ុន្តែសម្រាប់កីឡាតាក្រទាត់ចូលកង និងតាក្រលេងជារង្វង់​ អ្នកមនុស្សចាស់គឺជាអ្នកលេងពូកែ។
 
ការប្រកួតប្រជែងជាមួយភាពទំនើប 
នៅប្រទេសថៃ ចំណាប់អារម្មណ៍ទៅកីឡាតាក្រមានការធ្លាក់ចុះដោយសារកំណើនប្រជាប្រិយភាពបាល់ទាត់អឺរ៉ុប និងឥទ្ធិពលបែបទំនើបផ្សេងៗទៀត ប៉ុន្តែកីឡានេះនៅតែមានភាពពិសេសនៅក្នុង
​វប្បធម៌ថៃ។ សាលារៀន និងសាកលវិទ្យាល័យបន្តបង្រៀន តាក្រនៅក្នុងថ្នាក់អប់រំកាយ និងមានវត្តមាន​នៅគ្រប់ទីកន្លែងទូទាំងប្រទេស។ ដោយសារប្រទេសថៃ គឺជាអ្នកច្នៃប្រឌិតកីឡាទំនើបដ៏ចំណាន ហើយ​ជើងឯកគ្មានគូប្រជែងរបស់ប្រទេសថៃក្នុងរយៈពេលមួយ​ ឬពីរទសវត្សរ៍ចុងក្រោយ មានមូលហេតុ​ត្រឹមត្រូវដែលអាចជឿថា តាក្រនឹងនៅតែមានភាពលេចធ្លោនៅក្នុងប្រទេសថៃដដែលនៅក្នុងប៉ុន្មានឆ្នាំ​ខាងមុខនេះ។ 
តាក្រនៅក្នុងតំបន់អាស៊ីអាគ្នេយ៍បច្ចុប្បន្ន 
នៅប្រទេសម៉ាឡេស៊ី ដែលជាដៃគូប្រជែងតាក្រធំជាងគេរបស់ប្រទេសថៃ សីប៉ាក់រ៉ាហ្គាគឺជាឈ្មោះ​កីឡាជាតិរបស់ខ្លួន។ ប្រទេសនេះក៏មានប្រវត្តកីឡាតាក្រដែលពោរពេញទៅដោយលក្ខណៈ និងព្រឹត្តិការណ៍សំខាន់ផងដែរ។ Hamid Maidin ដែលជា “បីតាតាក្រសម័យទំនើប” នៃប្រទេសម៉ាឡេស៊ី​ត្រូវបានគេទទួលស្គាល់ចំពោះស្នាដៃក្នុងការដាក់បញ្ចូលសំណាញ់របៀបបាល់ទះ និងច្បាប់កីឡានៅអំឡុ​ងសង្គ្រាមត្រជាក់លើកទីពីរ ប្រហែលជានៅពេលវេលាតែមួយនៃការអភិវឌ្ឍស្រដៀងគ្នានៅក្នុងប្រទេសថៃដែរ។ 
ទិដ្ឋភាពស្មារតីចំពោះកីឡានេះអាចមើលឃើញច្បាស់នៅក្នុងប្រទេសមីយ៉ាន់ម៉ា (ភូមា)។ ពិធីបុណ្យ Waso Chinlon Festival ប្រចាំឆ្នាំ ឬពិធីបុណ្យ Cane-ball Festival ត្រូវបានរៀបចំធ្វើឡងនៅវត្តជាទីសក្ការ Maha Myat Muni Pagoda នៅឯ Mandalay ជារៀងរាល់ឆ្នាំ។ ក្រុម chinlon រាប់រយចូលរួម​ជាមួយ​កីឡាករដើម្បីថ្វាយផ្កា ភ្លើង និងសម្លៀកបំពាក់ដល់រូបព្រះពុទ្ធដើម្បីជាការបង្ហាញអំពីការគោរព។ កម្មវិធី​កីឡានេះអមដោយវង់ភ្លេងប្រពៃណី ហើយចង្វាក់ និងបទភ្លេងផ្លាស់ប្ដូរទៅតាមល្បឿននៃសកម្មភាព។ 
តាក្រនៅលើឆាកអន្តរជាតិ 
នៅឆ្នាំ១៩៦០ តំណាងនានាមកពីប្រទេសម៉ាឡេស៊ី ប្រទេសសិង្ហបុរី ប្រទេសឥណ្ឌូនេស៊ី ប្រទេសឡាវ និង ប្រទេសថៃបានជួបជុំគ្នានៅទីក្រុងកូឡាឡាំពួរ ប្រទេសម៉ាឡេស៊ីដើម្បីរៀបចំបទដ្ឋានច្បាប់ និង
បទប្បញ្ញត្តិកីឡា។ តំណាងប្រទេសទាំងនេះសម្រេចបាននូវការព្រមព្រៀង និងបានដាក់ឈ្មោះកីឡានេះជាផ្លូវការថា សីប៉ាក់តាក្រ ហើយបានបង្កើតសហព័ន្ធសីប៉ាក់តាក្រអាស៊ាន ឬ ASTAF និងបាន​បកប្រែច្បាប់ទាំងនេះទៅជាភាសាអង់គ្លេស ដែលបានរៀបចំលក្ខខណ្ឌសម្រាប់ការប្រកួតលក្ខណៈ
អន្តរជាតិ ដែល​បានរៀបចំធ្វើឡើងនៅប្រទេសម៉ាឡេស៊ីក្នុងឆ្នាំ១៩៦៥ នៅឯឧបទ្វីអាស៊ីអាគ្នេយ៍ហ្គេម ឬ SEAP ហ្គេម ដែលជាឈ្មោះកម្មវិធីមុនអាស៊ីអាគ្នេយ៍ហ្គេម ឬ ស៊ីហ្គេមបច្ចុប្បន្ន។ 
កម្មវិធីជាបន្តបន្ទាប់នេះបានរៀបចំលក្ខខណ្ឌសម្រាប់ការរីកចម្រើនតាក្រជាអន្តរជាតិ។ ប៉ុន្តែនោះគឺជា​ផ្លាស់ប្ដូរបាល់ធ្វើពីផ្ដៅធម្មជាតិ ដែលអាចបែក និងបោរទៅជាបាល់ផ្លាស្ទីកមានបទដ្ឋានត្រឹមត្រូវដែល​អាចធ្វើឱ្យប្រជាប្រិយភាពកីឡានេះកាន់តែកើនឡើងមួយកម្រិតទៀត។
នៅឆ្នាំ១៩៩០ សីប៉ាក់តាក្រ ត្រូវបានដាក់បញ្ចូលជាកីឡាមួយប្រភេទនៅក្នុងការប្រកួតអាស៊ីហ្គេមនៅទីក្រុងប៉េកាំង។ ស្រ្តីបានចូលរួមនៅក្នុងសកម្មភាពដែលមានជើងឯកស្រ្តីជាលើកដំបូងក្នុងប្រទេសថៃនៅឆ្នាំ១៩៩៧។ នៅឯការប្រកួតស៊ីហ្គេមនៅទីក្រុងម៉ានីលកាលពីខែធ្នូកន្លងទៅ ​កីឡាដណ្ដើមមេដាយក៏បានដាក់បញ្ចូលតាក្រទាត់ចូលកង បុរសពីរនាក់ និងតាក្រលេងជារង្វង់។
បច្ចុប្បន្នប្រទេសចំនួនជាង ២០ មានសហគមជាតិតាក្រ ដែលមានតំណាងមកពីក្រុមប្រឹក្សាគ្រប់គ្រងសកល គឺសហព័ន្ធសីប៉ាក់តាក្រអន្តរជាតិ ឬ ISTAF។ 
តាក្រអាស៊ានឆ្ពោះទៅអនាគត
ស្ទើរតែពេញមួយទសវត្សរ៍កន្លងទៅនេះ ប្រទេសថៃបានឈ្នះភាគច្រើននៅក្នុងការប្រកួតលក្ខណៈ​
អន្តរជាតិ ដោយបានឈ្នះស្ទើរតែគ្រប់ការប្រកួតធំៗ។ ប្រទេសម៉ាឡេស៊ីបានធ្វើឱ្យមានការប្រែប្រួល​នៅក្នុងកម្មវិធីស៊ីហ្គេមទីក្រុងម៉ានីលនៅឆ្នាំ២០០៥។ ប្រទេសថៃ និងប្រទេសម៉ាឡេស៊ីនឹងនៅតែជាក្រុមយកជ័យជម្នះសម្រាប់អនាគតដែលអាចដឹងមុន ប៉ុន្តែប្រទេសដែលមានជំនាញផ្នែកកីឡាតាក្រផ្សេងទៀត ដូចជា ប្រទេសមីយ៉ាន់ម៉ា ប្រទេសកូរ៉េខាងត្បូង ប្រទេសសិង្ហបុរី និងប្រទេសវៀតណាមកាន់តែប្រកៀកប្រកិតគ្នាយ៉ាងឆាប់រហ័ស។ 
តាក្រគឺជាកីឡាមួយប្រភេទដែលមាការរីកចម្រើនយ៉ាងឆាប់រហ័សនៅក្នុងតំបន់អាស៊ី និងនៅជុំវិញ​ពិភពលោកទាំងក្នុងចំណោមបុរស និងនារី។ ការទាត់ទប់នឹងទំនាញផែនដី ការបង្វិលខ្លួនលើអាកាស ការបង្វែរខ្លួន និងល្បឿនលេងយ៉ាងរហ័សរហួននឹងនៅតែធ្វើឱ្យអ្នកទស្សនាមានភាពរំជើបរំជួល។ ប្រហែលនៅតែត្រូវការពេលវេលាប៉ុណ្ណោះដើម្បីធ្វើឱ្យសកម្មភាពជាទីពេញចិត្តរបស់អាស៊ីអាគ្នេយ៍អាចចូលរួមជាមួយប្រភេទកីឡាផ្សេងៗទៀតនៅក្នុងកម្មវិធីកីឡាអូឡាំពិក។ 
អំពីអ្នកនិពន្ធ៖
Shawn Kelley
Shawn Kelley បានរស់នៅ និងធ្វើការនៅប្រទេសថៃអស់រយៈពេលដប់ឆ្នាំ។ គាត់បាននិពន្ធអត្ថបទ និង​ឯកសារស្រាវជ្រាវអំពីបញ្ហាអភិវឌ្ឍន៍នៅតំបន់ទន្លេមេគង្គនៅសាកលវិទ្យាល័យឈៀងម៉ៃ និងសម្រាប់​ការបោះពុម្ពផ្សាយមួយចំនួនៅក្នុងតំបន់អាស៊ី ហើយក៏បាននិពន្ធជាញឹកញាប់អំពីប្រធានបទផ្សេងៗ​ពាក់ព័ន្ធនឹងតន្រ្តីថៃផងដែរ។ គាត់បានចំណាយពេលនៅឆ្នាំដំបូងៗរបស់គាត់នៅ Gallup, New Mexico និង Cleveland, Ohio មុនពេលចូលសិក្សានៅសាកលវិទ្យាល័យ the University of Hawaii នៅឯ Manoa ដែលគាត់ទទួលបានសញ្ញាប័ត្រអនុបណ្ឌិតសិល្បៈផ្នែកវិទ្យាសាស្រ្តនយោបាយដោយសង្កត់ធ្ងន់ទៅលើ​ការសិក្សាអំពីអាស៊ីអាគ្នេយ៍។ 

ប្រភព៖ Kelley, Shawn. n.d. ‘Takraw: A Traditional Southeast Asian Sport’. Tourism Authority of Thailand e-Magazine. https://web.archive.org/web/20070710234948/http:/www.tatnews.org/emagazine/2813.asp






ឯកសារ ៨៖ សីប៉ាក់តាក្រ ផ្នែកនារី

[image: ]
ប្រភព៖ Women's Team Regu semifinal of sepaktakraw at Asian Games, http://www.xinhuanet.com/english/2018-08/22/c_137410014.htm


[image: female sepak takraw team adds one silver to vietnamâ��s medal tally hinh 0]
ឯកសារ៖ https://english.vov.vn/sports/female-sepak-takraw-team-adds-one-silver-to-vietnams-medal-tally-357238.vov


ឯកសារ ១៖ តើនេះជាកីឡាអ្វី?
ឈ្មោះ - _______________________________
សូមកំណត់ឈ្មោះកីឡាមួយៗដូចខាងក្រោម។ សូមសរសេរឈ្មោះក្នុងចន្លោះទំនេរ។

	[image: http://images.clipartpanda.com/soccer-clip-art-clipart-soccer-player-512x512-fc0c.png]

	[image: Image result for sepak takraw images]

ឯកសារ ២៖ តើអ្វីទៅជាសីប៉ាក់តាក្រ? 
សូមអានឃ្លាខាងក្រោម រួចឆ្លើយសំណួរដែលនៅបន្ទាប់។ 
សីប៉ាក់តាក្រ គឺជាកីឡាមួយប្រភេទដែលត្រូវបានលេងនៅទូទាំងតំបន់អាស៊ីអាគ្នេយ៍។ កីឡានេះត្រូវបាន​ហៅឈ្មោះផ្សេងៗគ្នា ដូចជាសីប៉ាក់រ៉ាហ្គា (sepak raga) ជាភាសាម៉ាឡេ, cau may lin ជាភាសា​វៀតណាម​ sipa ជាភាសាហ្វីលីពីន និងតាក្រ ជាភាសាឡាវ។ ឧបករណ៍ដែលប្រើប្រាស់នៅក្នុងកីឡានេះ​រួមមានបាល់ផ្ដៅ និងសំណាញ់។ អ្នកលេងត្រូវបានអនុញ្ញាតឱ្យប្រើប្រាស់ក្បាល ដើមទ្រូង និងជើងរបស់​ខ្លួនដើម្បីប៉ះបាល់។ កីឡានេះអាចលេងក្នុង ឬក្រៅអគារ។ 
ក្រុម សីប៉ាក់តាក្រ ដែលហៅថា regu ហើយ regu នីមួយៗមានសមាជិកបីនាក់។ អ្នកលេងនៅខាងក្រោយ​ហៅថា tekong។ ការលេងចាប់ផ្ដើមនៅពេលដែលចេញសេវាបាល់ ហើយអ្នកលេងអាចចល័ត​ដោយសេរីនៅជុំវិញបរិវេណ។ ការប្រើប្រាស់ដៃនៅក្នុងសីប៉ាក់តាក្រមិនត្រូវបានអនុញ្ញាតឱ្យ ហើយ​អ្នកលេងម្នាក់ៗអាចប៉ះបាល់តែម្ដងប៉ុណ្ណោះមុនពេលវ៉ៃបាល់រំលងសំណាញ់។ បាល់អាចទាត់ត្រឡប់មកវិញ​ពីលើសំណាញ់ដោយអ្នកលេងដែលប្រើប្រាស់ផ្នែកណាមួយនៃរាងកាយក្រៅពីចាប់ពីផ្នែកស្មារហូតដល់​ម្រាមដៃ។ ការប្រកួតសីប៉ាក់តាក្រ នីមួយៗមានបីវគ្គ ដែលមាន ២១ ពិន្ទុក្នុងមួយវគ្គ។ ខាងក្រុមដែលឈ្នះពីវគ្គនឹងត្រូវប្រកាសជាអ្នកឈ្នះ។
ប្រភព៖ Sportsmatik. n.d. https://sportsmatik.com/matik-sports-corner/sports-know-how/sepak-takraw (Accessed 20 June 2016)
១. តើឈ្មោះសីប៉ាក់តាក្រត្រូវបានស្គាល់នៅក្នុង៖ 
ក. 	ប្រទេសម៉ាឡេស៊ី៖ _________________
ខ.	ប្រទេសវៀតណាម៖ __________________
គ.	ប្រទេសហ្វីលីពីន៖ ___________________
ឃ.	ប្រទេសឡាវ៖ _________________
[bookmark: _GoBack]
២. ដើម្បីលេងសីប៉ាក់តាក្រ តើអ្នកត្រូវការឧបករណ៍អ្វីខ្លះ? 
_________________________________________________________________________
៣. តើអ្នកលេងសីប៉ាក់តាក្រ ជាមួយនឹងមនុស្សប៉ុន្មាននាក់ផ្សេងទៀត? 
_________________________________________________________________________
៣. តើផ្នែកណាខ្លះនៃរាងកាយដែលមិនអាចប្រើនៅក្នុងកីឡាសីប៉ាក់តាក្រ? 
_________________________________________________________________________
៤. ប្រសិនបើអ្នកជា tekong តើអ្នកមានតួនាទីធ្វើអ្វីនៅក្នុងកីឡានេះ?
_________________________________________________________________________

ជំពូក ៤៖ ចក្ខុវិស័យតំបន់អាស៊ីអាគ្នេយ៍ 
មេរៀនទី ៤៖ បេតិកភណ្ឌវប្បធម៌ និងធម្មជាតិរបស់អាស៊ីអាគ្នេយ៍
 ហេតុអ្វីបានជាបេតិកភណ្ឌវប្បធម៌មានសារៈសំខាន់សម្រាប់ពួកយើង?
ឯកសារ ៣៖ Guess the rank
ខាងក្រោមគឺជាបញ្ជីប្រទេសដែលមានសមាគមសីប៉ាក់តាក្រផ្លូវការដែលជាសមាជិកនៃសហព័ន្ធសីប៉ាក់តាក្រអន្តរជាតិ (ISTAF) ដែលត្រូវបានបង្កតឡើងនៅក្នុងឆ្នាំ១៩៨៨។ ISTAF បាន និងលើកកម្ពស់សីប៉ាក់តាក្រ នៅក្នុងបណ្ដាប្រទេសជាច្រើនក្នុងពិភពលោក ហើយនៅពេលដែលសីប៉ាក់តាក្រ ត្រូវបានលេងនៅក្នុងប្រទេសយ៉ាងតិច ៥០ នោះកីឡានេះនឹងត្រូវចាត់ទុកជាកីឡាអន្តរជាតិ។ 

	ប្រទេស
	សមាគម​
សីប៉ាក់តាក្រ ត្រូវបានបង្កើត​នៅ 
	សាវតារ
	ចំណាត់ថ្នាក់​ពិភពលោកឆ្នាំ ២០១៥

	សហរដ្ឋអាមេរិក
	១៩៩៦
	សមាគមតាក្រអាមេរិកត្រូវបានបង្កើតឡើងនៅរដ្ឋកាលីហ្វ័រនីញ៉ាបន្ទាប់ពីកីឡានេះត្រូវបានបង្ហាញនៅក្នុងបណ្ដាញផ្សព្វផ្សាយផ្សេងៗដូចជា Sports Illustrated, MTV និង CNN។ បច្ចុប្បន្ន សហរដ្ឋអាមេរិកគឺជាក្រុមតាក្រមិនមែនអាស៊ីដ៏ល្អបំផុតមួយ។ កីឡាករដ៏ល្បីល្បាញ​ម្នាក់គឺ Tony Ontam ដែលបានដឹកនាំក្រុមបុរសពីរនាក់យកឈ្នះនៅក្នុងការប្រកួតពានរង្វាន់ King’s Cup (Division II) នៅក្នុងឆ្នាំ២០១៥។ 
	

	ប្រទេសអាល្លឺម៉ង់ 
	ទសវត្សរ៍ឆ្នាំ១៩៩០
	សីប៉ាក់តាក្រ បានចាប់ផ្ដើមនៅក្នុងប្រទេសអាល្លឺម៉ង់ដែលមានអ្នកលេងជាច្រើននៅឯសាកលវិទ្យាល័យ the University of Cologne ហើយបច្ចុប្បន្នមានក្លឹបសីប៉ាក់តាក្រយ៉ាងតិចចំនួន ៧ នៅក្នុងប្រទេសអាល្លឺម៉ង់។ នៅឆ្នាំ២០០២ ការប្រកួតមួយដែលហៅថា Chicken’s Cup ត្រូវបានបង្កើតឡើង ហើយការប្រកួតនេះផ្ដល់នូវការផ្សព្វផ្សាយ និងការដកពិសោធន៍ជាច្រើនជាមួយ​នឹងក្រុមកីឡាករមកពីប្រទេសម៉ាឡេស៊ី អ៊ីរ៉ង់ និងអឺរ៉ុបដែលបានចូលរួម។ ប្រទេសអាល្លឺម៉ង់គឺជាអ្នកឈ្នះមេដាយមាសនៅក្នុងការប្រកួតពាន King’s Cup សម្រាប់កម្មវិធី Men’s Division II។ 
	

	ប្រទេសបារាំង
	២០០៣
	សមាគមសីប៉ាក់តាក្របារាំងនៅប្រទេសបារាំងត្រូវបានបង្កើតឡើងនៅពេលជនជាតិអាល្លឺម៉ង់​មួយចំនួនដែលបានរស់នៅក្នុងតំបន់អាស៊ីបានចាប់ផ្ដើមសមាគមនេះឡើង។ បច្ចុប្បន្នសមាគម​នេះស្ថិតក្នុងចំណោមសមាគមតាក្រដែលមានភាពសកម្មជាងគេក្នុងតំបន់អឺរ៉ុបដែលបានសហការជាមួយ ISTAF ដើម្បីលើកកម្ពស់កីឡានេះក្នុងតំបន់អឺរ៉ុប។ គោលបំណងគឺចង់ឃើញ
សីប៉ាក់តាក្រត្រូវបានទទួលយកជាកីឡាមួយប្រភេទក្នុងកម្មវិធីអូឡាំពិក។ The Open de France គឺជាការប្រកួតសីប៉ាក់តាក្រ ដ៏ធំជាងគេក្នុងតំបន់អឺរ៉ុប។ 
	

	ប្រទេសអូស្រ្តាលី 
	១៩៩១
	ចាប់តាំងពីឆ្នាំ១៩៩១ មក សីប៉ាក់តាក្របានក្លាយជាកីឡាប្រកួតគ្នានៅក្នុងប្រទេសអូស្រ្តាលី។ ក្រុមអូស្រ្តាលីបានចូលរួមប្រកួតជារៀងរាល់លើកនៅក្នុងកម្មវិធីផ្សេងៗ ដូចជា King’s Cup និង​ពានរង្វាន់ពិភពលោក ISTAF។ កីឡាករជាច្រើនធ្វើដំណើរទៅប្រទេសម៉ាឡេស៊ី និងប្រទេសថៃដើម្បីធ្វើការហ្វឹកហាត់។ 
	

	ប្រទេសកាណាដា 
	១៩៩៣
	សីប៉ាក់តាក្រមានប្រជាប្រិយនៅក្នុងប្រទេសកាណាដាដោយសារកិច្ចការរបស់ Rick Engels ដែលបានផ្ដួចផ្ដើម និងផ្សព្វផ្សាយកីឡានេះនៅប្រទេសកាណាដា។ Rick Engels បានចាប់ផ្ដើមផ្សព្វផ្សាយកីឡានេះនៅឆ្នាំ១៩៩៣ និង ១៩៩៨ បានបង្កើតសមាគមសីប៉ាក់តាក្រកាណាដា (STAC)។ គាត់ក៏បានធ្វើជាតំណាងប្រទេសកាណាដាផ្នែកកីឡានេះអស់រយៈពេលជាច្រើន​ឆ្នាំ​ផងដែរ។ ចាប់តាំងពីឆ្នាំ១៩៩៩ STAC បានរៀបចំការប្រកួតជើងឯកថ្នាក់ជាតិចំនួន១០ និង​បានចូលរួមនៅក្នុងការប្រកួតអន្តរជាតិចំនួនជាងដប់ក្នុងតំបន់អាស៊ី និងអឺរ៉ុប។ 
	

	ប្រទេសស្វ៊ីស
	២០០០
	សីប៉ាក់តាក្រត្រូវបានយកទៅលេងនៅប្រទេសស្វ៊ីសជាលើកដំបូងនៅពេលអ្នកទេសចរស្វ៊ីសដែលធ្វើដំណើរទៅប្រទេសថៃបាននាំមកប្រទេសរបស់ខ្លួនវិញនូវបាល់តាក្រមួយចំនួនបន្ទាប់ពីមានការពេញចិត្តនឹងកីឡានេះ។ អ្នកផ្ដួចផ្ដើមដំបូងគេសម្រាប់កីឡាសីប៉ាក់តាក្រក្នុងប្រទេស
ស្វ៊ីស គឺ Reto Loeliger ដែលបានបង្កើតក្លឹបសីប៉ាក់តាក្រស្វ៊ីស។ នៅឆ្នាំ២០០២ ប្រទេសស្វ៊ីស បានក្លាយជាក្រុមអឺរ៉ុបដំបូងគេដែឡបានចូលរួមក្នុងកម្មវិធីពានរង្វាន់ King’s Cup ដែលបាន​ចូលរួមក្រោយគេ។ នៅឆ្នាំ២០០៣ ប្រទេសស្វ៊ីសបានចាប់ផ្ដើមកម្មវិធី Swiss Open ដែលបច្ចុប្បន្នគឺជាកម្មវិធីប្រកួតដ៏ល្បីល្បាញមួយ។ 
	




គន្លឹះចម្លើយសម្រាប់គ្រូ: 	
សហរដ្ឋអាមេរិក – ១០
ប្រទេសអាល្លឺម៉ង់ – ១៤
ប្រទេសបារាំង – ១៨
ប្រទេសអូស្រ្តាលី – ២៣
ប្រទេសកាណាដា – គ្មានចំណាត់ថ្នាក់/មិនបានចាត់ថ្នាក់
ប្រទេសស្វ៊ីស – ២១

